
ᓇᓗᓇᐃᖅᓯᒍᑏᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) ᖁᔭᓐᓇᒦᕈᒪᔪᑦ ᑕᐃᒃᑯᓂᖓᓕᒫᖅ ᐱᖃᑕᐅᒪᐅᖅᑐᓂᒃ 

ᐃᓄᓕᒫᓂᒃ ᓄᓇᓕᖕᓂ ᐅᖃᖃᑎᒌᖕᓂᐅᔪᓂᒃ ᐅᖅᓱᖅᑑᕐᒥᑦ, ᕿᑭᖅᑕᕐᔪᐊᕐᒥᑦ, ᑲᖏᖅᑐᒑᐱᖕᒥᑦ, ᖃᒪᓂ’ᑐᐊᕐᒥᑦ, ᐊᕐᕕᐊᓂ, ᐊᒻᒪᓗ 

ᖁᕐᓗᖅᑐᕐᒥ ᑐᓴᐅᒪᑎᑦᑎᓂᕐᒥᑦ ᐱᕙᓪᓕᐊᓂᕆᔭᖓ ᐋᖅᑭᒋᐊᖅᓯᒪᔪᖅ ᑎᑎᕋᖅᑕᐅᒋᐊᕐᖓᕈᑦ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ 

ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓖᑦ. ᐱᔭᕇᖅᑕᐅᓯᒪᓕᖅᐸᑕ, ᑖᒃᑯᐊ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ 

ᑐᙵᕖᑦ ᐱᔭᐅᑎᑦᑎᓂᐋᕐᒪᑕ ᑐᓴᐅᒪᔾᔪᑎᒃᓴᓂᒃ ᑐᒃᓯᕋᐅᑎᓕᐅᖅᓯᒪᔪᒧᑦ ᐋᖅᑭᒃᓱᐃᑎᓪᓗᒋᑦ ᑖᒃᑯᐊ ᐊᒃᑐᖅᑕᐅᓂᕐᒥᑦ 

ᐅᖃᐅᓯᖃᒃᓯᒪᔪᑦ, ᑭᖑᓕᕇᒃᑐᓂᒃ ᑎᑎᕋᒃᓯᒪᔪᖁᑎᓂ ᓇᓗᓇᐃᔭᐅᖅᓯᒪᓪᓗᑎᒃ ᐸᕐᓇᖕᓂᐅᔪᓂᑦ, ᓂᕆᐅᒋᔭᐅᔪᓂᒃ 

ᐊᑦᑐᖅᑕᐅᓂᐅᔪᓂᒃ ᖃᓄᐃᓕᐅᕈᑎᒃᓴᓂᑦ, ᐊᑐᓕᖅᑎᑕᐅᓂᖏᓐᓂᒃ, ᐊᒻᒪᓗ ᐱᓕᕆᐊᖑᓕᕐᓂᖏᓐᓂᑦ ᐊᑐᕈᓐᓃᖅᑎᑕᐅᓂᖏᑦ 

ᐱᓕᕆᐊᓴᐅᑉ ᑕᐃᒫᖑᒋᐊᖃᒃᑎᑕᐅᓪᓗᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (NIRB) ᕿᒥᕐᕈᔭᐅᓂᖏᓐᓄᑦ. 

ᐱᓕᕆᐊᒃᓴᓕᕆᓯᒪᔪᑦ ᒪᓕᒃᑕᐅᔭᕆᐊᓕᑦ ᐱᔭᐅᑎᑕᐅᓂᐊᖅᑐᑦ ᐱᔭᐅᔭᕆᐊᖃᑐᐊᖅᐸᑕ. 

 

ᑐᕌᒐᕆᓚᐅᖅᑕᖓ ᑖᒃᑯᓄᖓ ᑲᑎᒪᓂᐅᔪᓄᑦ ᐊᑐᐃᓐᓇᐅᑎᑦᑎᓂᕐᒥᑦ ᒪᑯᓂᖓ: 

▪ ᖃᓄᐃᓕᖓᓂᖏᓐᓂᒃ ᐱᓕᕆᐊᖑᓲᓂᒃ ᑖᔅᓱᒥᖓ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ 

ᐊᑐᖅᑕᐅᔭᕆᐊᓖᑦ; 

▪ ᑐᑭᓯᒋᐊᕈᑏᑦ ᐱᕕᒡᔪᐊᓂᒃ ᑖᔅᓱᒥᖓ ᒪᓕᒋᐊᓕᖕᓂᑦ; ᐊᒻᒪᓗ 

▪ ᓄᓇᓕᖕᓂ ᐱᖃᑕᐅᔪᑦ ᐱᕕᒃᓴᖃᖅᑎᑕᐅᓗᑎᒃ ᐊᐱᖅᓱᕈᓐᓇᖅᑎᓪᓗᒋᑦ ᐅᖃᐅᓯᐅᓗᓂᓗ ᑭᖑᓪᓕᕐᒥ 

ᑎᑎᕋᖅᑕᐅᒋᐊᕐᖓᕈᒻᒥᑦ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓖᑦ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᔭᓕᔪᑦ ᐅᓄᕐᑐᓂᒃ ᐃᓐᓇᕐᓂᒃ ᐊᒻᒪᓗ ᐃᓄᖕᓂᒃ ᐃᓚᐅᖃᑕᐅᖃᑦᑕᓚᐅᕐᑐᓂᒃ 

ᐃᓄᓕᒫᕐᑎᓪᓗᒋᑦ ᑲᑎᒪᓂᕐᒥ, ᐅᖃᐅᓯᖃᖃᑦᑕᓚᐅᕐᑐᑦ ᐊᐱᖅᑯᑎᒃᓴᓂᑦ ᐊᒻᒪᓗ ᐅᖃᐅᓯᒃᓴᓂᑦ ᑖᒃᑯᓄᖓ ᐊᑐᖅᑕᐅᒐᔪᒃᑐᑦ 

ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓖᑦ ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᔾᔪᓯᖏᓐᓂᒃ. 

ᐅᖃᐅᓯᒃᓴᑦ ᓄᓇᓕᖕᓂᑦ ᐱᒻᒪᕆᐅᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐱᓕᕆᔾᔪᓯᖓᓄᑦ, ᖃᐅᔨᓴᕐᓂᖓᓄᑦ, ᐊᒻᒪ 

ᑭᖑᓪᓕᖅᐹᒥᑦ ᐃᓱᒪᓕᐅᕆᓂᕐᒧᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᔭᓐᓇᒦᕈᒪᖕᒥᔪᑦ ᑐᓵᔨᐅᓚᐅᖅᑐᓕᒫᓂᒃ ᐃᑲᔪᓚᕐᒪᑕ 

ᐅᓐᓄᑕᒫᑦ ᑲᑎᒪᓂᐅᔪᑦ ᑲᔪᓯᓂᖃᑦᑎᐊᕈᓐᓇᓚᐅᖅᑐᑦ. 

 

ᓯᓚ ᐱᔾᔪᑎᒋᓪᓗᒍ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓵᔨᒋᓂᐊᓚᐅᖅᑕᕋᓗᐊᖓ ᐅᐸᒍᑎᔪᓐᓇᓚᐅᙱᑦᑐᖅ ᓄᓇᓕᐅᔪᓂᒃ 

ᕿᑭᖅᑕᕐᔪᐊᖅ, ᑲᖏᖅᑐᒑᐱᒃ, ᖃᒪᓂ’ᑐᐊᖅ, ᐊᒻᒪᓗ ᐊᕐᕕᐊᑦ. ᓄᓇᓕᖕᓂᒥᐅᑕᑦ ᑐᓵᔩᑦ ᐅᐸᒍᓐᓇᓚᐅᖅᑐᑦ ᐅᓐᓄᒃᑯᑦ 

ᑲᑎᒪᓂᐅᔪᓂᒃ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᔭᓕᔪᑦ ᐃᑲᔪᕐᓂᕆᓚᐅᖅᑕᖏᓐᓂᒃ ᕼᐋᒻᒪᓚᐃᑦ ᐊᒻᒪᓗ 

ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐃᑲᔪᖅᓱᖅᖢᑎᒃ ᐃᖅᑲᓇᐃᔭᖅᑎᓂᑦ ᐅᓐᓄᓴᒃᑯᑦ ᑲᑎᒪᓂᐅᔪᓂᒃ ᑕᐃᒪᐃᒋᐊᖃᖅᑎᓪᓗᒋᑦ 

ᐊᑲᐅᓈᖅᓯᒪᙱᑎᓪᓗᒋᑦ ᐊᒻᒪᓗ ᕿᓚᒻᒥᐅᓗᐊᖅᑐᒃᑯᑦ ᑐᓴᐅᒪᑎᑦᑎᓪᓗᑎᒃ ᐃᖅᑲᓇᐃᔭᖅᑎᓄᑦ ᐃᑲᔪᖅᑎᑖᒃᑲᓐᓂᓂᕐᒧᑦ. 

 

ᑭᖑᓪᓕᖅᐹᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᕕᖃᕈᒪᔪᑦ ᖁᔭᓕᓂᕐᒧᑦ ᓄᓇᓕᓕᒫᓂᑦ ᑐᙵᓴᐃᑦᑎᐊᓚᐅᕐᓂᖏᓐᓂᒃ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᓐᓂᒃ. ᑲᑎᒪᓃᑦ ᑲᔪᓯᓂᖃᑦᑎᐊᓚᐅᖅᑐᑦ ᐱᖃᑕᐅᓂᖏᓐᓄᑦ, 

ᐃᑲᔪᕐᓂᖏᓐᓄᑦ, ᐊᒻᒪᓗ ᐱᓕᕆᑦᑎᐊᕐᓂᖏᓐᓄᑦ ᓄᓇᓕᖕᒥᐅᑕᑦ, ᓯᕗᓕᖅᑎᖏᑦ, ᐊᒻᒪᓗ ᓄᓇᓕᖕᒥ ᑲᑐᔾᔨᖃᑎᒌᑦ. 

 

ᓱᓕᓪᓗᖓ, 

ᒫᒃ ᐃᖕᔅ 

ᐃᓕᓯᒪᑲᐃᓐᓇᖅᑐᖅ ᐃᓱᒻᒥᖅᑐᐃᔨ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

1 ᓇᓗᓇᐃᔭᐃᓂᖅ 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) ᐱᕙᓪᓕᐊᑎᑦᑎᔪᑦ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ 

ᐅᓂᒃᑳᓕᐊᖑᔪᑦ (IS) ᑐᙵᕖᑦ ᐊᑐᖅᑕᐅᔭᕆᐊᓖᑦ ᒪᓕᒃᑕᐅᔭᕆᐊᖃᒃᑎᑕᐅᔪᑦ ᐱᓕᕆᔪᓐᓇᖅᑎᑕᐅᓂᕐᒥᓄᑦ ᐅᑯᑎᒎᓇ 

ᑎᑎᕋᒃᓯᒪᓂᖓ 12, ᐃᒻᒥᒃᑰᖓᓂᖓ 12.2.23(h) ᐊᖏᖃᑎᒌᒍᑎᑕᐅᓂᖏᓐᓂᑦ ᐃᓄᖏᓐᓂᑦ ᓄᓇᕗᑦ ᓄᓇᓕᕈᒃᑎᑦᑎᕕᐅᓯᒪᔪᓂ 

ᐊᒻᒪᓗ ᐊᕐᓇᐅᑉ ᐊᖓᔪᖄᕐᔪᐊᑉ ᑯᐃᓐ ᐱᔪᓐᓇᕐᓂᖃᕐᕕᒋᓗᓂᐅᒃ ᑲᓇᑕ (ᓄᓇᕗᑦ ᐊᖏᕈᑦ) ᐊᒻᒪᓗ ᐃᒻᒥᒃᑰᖓᓂᖓ 26(1)(e) 

ᓄᓇᕗᑦ ᐸᕐᓇᖕᓂᕐᒧᑦ ᓴᓇᔭᒃᓴᓂᓪᓗ ᖃᐅᔨᓴᖅᓯᓂᒻᒧᑦ ᒪᓕᒐᖅ (NuPPAA). ᐊᑐᖅᑕᐅᒐᔪᒃᑐᑦ IS ᑐᙵᕖᑦ ᐊᑐᖅᑕᐅᔭᕆᐊᓕᖕᓂᑦ 

ᐊᑐᐃᓐᓇᐅᑎᑦᑎᒐᔭᖅᑐᑦ ᐱᖃᑕᐅᔪᓂᒃ ᐱᕙᒌᖅᑕᐅᑎᓪᓗᒍ ᐊᒃᑐᐃᓂᑦ ᑎᑎᕋᖅᑕᐅᓂᖏᓐᓂᒃ ᑕᐃᒪᐃᑦᑕᕆᐊᖃᕋᒥᒃ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᖅᑎᓪᓗᒋᑦ ᐱᓕᕆᐊᒧᑦ ᑐᒃᓯᕋᐅᑎᓂᒃ ᐊᑖᒍᑦ ᓄᓇᕗᑦ ᐊᖏᕈᑦ ᐊᒻᒪᓗ ᓄᓇᕗᒻᒥ ᐸᕐᓇᐃᓂᕐᒧᑦ 

ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA). ᐱᓕᕆᔾᔪᑕᐅᓪᓗᐊᑕᓱᑦ ᐊᒃᑐᖅᑕᐅᓂᓕᕆᔪᑦ ᑎᑎᕋᒃᓯᒪᓂᖏᑕ 

(IS) ᒪᓕᒃᑕᐅᔭᕆᐊᖃᒃᑎᑕᐅᔪᑦ ᐱᔭᐅᑎᑦᑎᔪᓐᓇᖅᓯᓂᐊᕐᒪᑕ ᑕᒪᐃᑎᒍᑦ ᐱᔭᐅᔭᕆᐋᓕᖕᓂᑦ ᐊᑐᖅᑕᐅᔪᓐᓇᖅᑐᓂᑦ 

ᐊᑭᓪᓗᐋᖅᓯᐅᖅᑕᐅᓂᖏᓐᓄᑦ ᐃᓘᓐᓇᑎᒃ ᓴᓇᔭᒃᓴᐃᑦ, ᑕᐃᒃᑯᐊᓗ ᐃᓚᒋᐊᖅᑕᐅᒐᔭᕐᒪᑕ ᓇᓪᓕᐊᖕᓄᑐᐃᓐᓇᖅ 

ᐱᓕᕆᐊᖑᓇᓱᐋᖅᑐᓄᑦ, ᓴᓇᔭᒃᓴᓪᓗᐊᒧᑦ ᒪᓕᒃᑕᐅᔭᕆᐊᓕᖕᓂᑦ ᑲᑎᒪᔨᒃᑯᓐᓂᑦ ᐊᑐᖅᑕᐅᔭᕆᐊᖃᒪᕆᒃᑐᕆᔭᐅᔪᓂᑦ 

ᒪᓕᒃᑎᑕᐅᖁᓪᓗᒍ ᐊᑭᓪᓗᐋᖅᓯᐅᕆᓂᖅ ᑕᐃᒃᑯᓂᖓᓪᓗᐊᖅ ᓴᓇᔭᒃᓴᓂᑦ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᒫᓐᓇᐅᔪᖅ ᐱᕙᓪᓕᐊᑎᑦᑎᖕᒥᔪᑦ ᖄᒃᑲᓐᓂᐊᒍᑦ ᐃᑲᔪᕐᓂᕐᒧᑦ ᑎᑎᖅᑲᓂᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ, ᐃᓄᓕᒫᓂᒃ ᐱᖃᑕᐅᑎᑦᑎᓂᕐᒥᑦ, ᐊᒻᒪᓗ ᐃᓅᓯᕐᒧᑦ−ᑮᓇᐅᔾᔭᓴᕐᓂᕐᒧᑦ ᐊᑦᑐᖅᑕᐅᓂᕐᒧᑦ ᖃᐅᔨᓴᕐᓂᕐᒥᑦ. 

 

ᑎᓯᐱᕆ 6, 2018−ᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓴᖅᑭᑎᑦᑎᓚᐅᖅᐳᑦ ᓯᕗᓪᓕᖅᐸᐅᔪᒥ ᑎᑎᕋᖅᓯᒪᓂᖓᓂ 

ᑎᑎᕋᖅᑕᐅᒋᐊᕐᖓᕈᑦ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓕᖕᓂᑦ ᐃᓄᓕᒫᓄᑦ 

ᐅᖃᐅᓯᒃᓴᓕᐅᕐᓂᕐᒧᑦ. ᕿᒥᕐᕈᓂᕐᒥ ᑎᑎᕋᖅᑕᐅᓯᒪᔪᑦ ᐅᖃᐅᓯᒃᓴᓕᐊᓄᑦ ᑐᓂᔭᐅᓂᐅᔪᓂ, ᐅᖃᐅᓯᒃᓴᐃᑦ ᒫᓐᓇᓕᓴᐅᔪᒥ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐱᓕᕆᓂᐅᔪᓂ, ᐊᒻᒪ ᐊᔾᔨᐸᓗᐊᓂ ᐱᓕᕆᓂᐅᔪᓂ ᐊᓯᖏᓐᓂ ᐊᕕᒃᑐᖅᓯᒪᓂᐅᔪᓂ, ᖃᔅᓯᒐᓚᖕᓂ 

ᐅᖃᐅᓯᐅᔪᓂ ᓴᖅᑭᓚᐅᖅᐳᑦ ᑕᐃᒪᐃᑎᑦᑎᓪᓗᓂ ᖃᐅᔨᒋᐊᒃᑲᓐᓂᕆᐊᖃᕐᓂᐅᔪᒥ ᐊᒻᒪ ᐋᖅᑭᒋᐋᖅᑕᐅᓂᖏᓐᓂ 

ᑎᑎᕋᖅᑕᐅᒋᐊᕐᖓᕈᑦ ᒪᓕᒃᑕᐅᔭᕆᐊᓖᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᑐᙵᕖᑦ ᐊᑐᖅᑕᐅᔭᕆᐊᓕᖕᓂᑦ. ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓚᐅᖅᑐᑦ ᑖᒃᑯᐊ ᐅᖃᐅᓯᒃᓴᑦ ᐊᔾᔨᒌᙱᑦᑐᑦ ᖃᐅᔨᒋᐊᕐᕕᐅᒃᑲᓐᓂᕆᐊᓖᑦ ᐊᒻᒪᓗ 

ᐅᖃᐅᓯᐅᒃᑲᓐᓂᕆᐊᓖᑦ:1 

▪ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᒻᒪᓗ ᐃᓄᓕᒫᓂᒃ ᐃᓚᐅᑎᑦᑎᓂᖅ – ᐃᓚᐅᑎᑦᑎᓂᕐᒥ ᐱᑕᖃᑐᐃᓐᓇᕆᐊᖃᕐᓂᖓᓂ 

ᐊᒃᑐᖅᑕᐅᓯᒪᔪᓂ ᓄᓇᓕᖕᓂ ᐅᕘᓇ ᑕᒪᒃᑭᓂ ᐱᒋᐊᕈᑕᐅᔪᓂ ᐱᓕᕆᐊᒃᓴᒧᑦ ᐱᕙᓪᓕᐊᑎᑦᑎᓂᕐᒧᑦ, ᖃᐅᔨᓴᐃᓂᐅᔪᒥ 

ᑐᒃᓯᕋᖅᑕᐅᔪᒥ ᐱᓕᕆᐊᒃᓴᒧᑦ, ᐊᒻᒪᓗ ᐱᕙᓪᓕᐊᑎᑦᑎᓂᕐᒥ ᐊᒃᑐᐊᓂᖃᖅᑐᕕᓂᕐᓂᒃ ᐅᓂᒃᑳᓕᐊᒥᑦ 

▪ ᐊᑐᕐᓂᕐᒥ ᐊᔪᕐᓇᙱᑦᑐᒥ ᐅᖃᐅᓯᕐᒥ ᐊᒻᒪ ᐊᑐᐃᓐᓇᐅᔪᓂ ᑎᑎᖅᑲᑯᑕᐅᔪᓂ 

▪ ᓈᒻᒪᒃᑐᒥ ᐱᓕᕆᔾᔪᓯᐊᖑᔪᓂ 

▪ ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ ᐊᒃᑐᐃᓂᖃᕐᓂᕐᒧᑦ ᖃᐅᔨᓴᕐᓂᕐᒧᑦ 

▪ ᑐᙵᕕᒋᔭᐅᔪᒥ ᐱᕙᓪᓕᐊᑎᑦᑎᓂᕐᒧᑦ 

▪ ᐊᒃᑐᐃᓂᖃᕐᓂᕐᒧᑦ ᖃᐅᔨᓴᕐᓂᕐᒧᑦ ᐃᒻᒥᒃᑰᖅᑐᓂ ᐱᒻᒪᕇᑦ ᐃᓚᒋᔭᐅᔪᓂᑦ ᐊᒻᒪᓗᑦᑕᐅᖅ ᑲᑎᖅᓱᖅᑕᐅᓯᒪᔪᓂ 

ᐊᒃᑐᐃᓂᐅᔪᓂ 

▪ ᐱᓕᖅᐸᓪᓕᐊᑐᐃᓐᓇᖅᑐᑦ ᐊᒃᑐᐃᓂᖏᑦ 

▪ ᐊᑦᑐᖅᑕᐅᓯᒪᓂᕐᒥᑦ ᓇᓗᓇᐃᔭᐃᓂᖅ 

▪ ᓄᓇᒥᑦ ᓱᕋᐃᔾᔭᐃᕐᓯᒪᓪᓗᓂ ᑲᔪᓰᓐᓇᖁᓪᓗᒋᑦ ᐱᕙᓪᓕᐊᑎᑦᓯᔾᔪᑎᓄᑦ ᓴᓇᓂᒃᑯᑦ 

▪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 

▪ ᐱᒋᐊᕈᑕᐅᔪᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐃᓚᒋᐊᖅᑕᐅᔪᓂ 

 

 
1 ᐋᖅᑭᑦᑎᐊᖅᓯᒪᔭᕆᐊᑐᖏᑦᑐᑦ ᓇᐃᓈᖅᓯᔾᔪᑎᑦ ᐅᖃᐅᓯᒃᓴᓪᓗᐊᑕᕐᓄᑦ ᓇᓗᓇᐃᖅᑕᐅᔪᑦ ᐊᑐᐃᓐᓇᐅᔪᑦ ᐅᕙᓂ ᐊᑦᑕᑕᖅᑎᓯᒪᔪᖅ A. 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᐃᓄᓕᒫᓂᒃ ᐅᖃᖃᑎᒌᖕᓂᐅᔪᓄᑦ ᑲᑎᒪᓂᒃᑯᑦ ᓇᐃᓈᖅᓯᒪᔪᖅ ᐅᓂᑳᓕᐊᖅ 

ᑐᓴᐅᒪᑎᑦᑎᓗᑎᒃ ᐱᕙᓪᓕᐊᓂᖓᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓖᑦ 

5 

ᐃᑲᔪᖅᓱᓂᕐᒧᑦ ᑖᒃᑯᓂᖓ ᐊᔾᔨᕐᓂᐅᔪᓂᒃ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐱᕕᖃᖅᑎᑦᑎᓚᐅᖅᑐᑦ 

ᐃᓄᐃᑦ ᐅᐸᒍᑎᓯᒪᓗᑎᒃ ᐊᒻᒪ ᖃᕋᓴᐅᔭᒃᑯᑦ ᐅᖃᖃᑎᒌᓐᓂᕐᒥᑦ ᐱᖃᑕᐅᔪᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᕿᒥᕐᕈᓂᖏᓐᓂᒃ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᓪᓗᓄᑦ−ᒪᕐᕉᖕᓄᑦ ᐃᓄᐃᑦ ᐅᐸᒍᑎᓯᒪᓗᑎᒃ ᖃᐅᔨᒋᐊᕐᕕᖃᓚᐅᖅᑐᑦ 

ᕚᓐᑰᕙᒥᑦ ᐅᑯᓂᖓ: 

▪ ᑐᒃᓯᕋᐅᑎᓕᐅᖅᓯᒪᔪᖅ ᐊᒻᒪᓗ ᖃᐅᔨᒪᔨᑕᐃᑦ 

▪ ᐱᓕᕆᖁᔭᐅᓯᒪᔪᑦ ᐃᓄᐃᑦ ᐃᖃᓇᐃᔭᕐᕕᖁᑎᖏᑦ 

▪ ᒐᕙᒪᒃᑯᑦ ᐊᒻᒪᓗ ᐊᓯᖏᑦ ᐋᔩᖅᑎᑦᑎᔩᑦ, ᐃᓗᐊᓃᑦᑐᑦ ᐊᒻᒪᓗ ᓯᓚᑖᓃᑦᑐᑦ ᓄᓇᕗᒻᒥ 

 

ᑖᓐᓇ ᑲᒪᓂᖅ ᐊᐅᓚᑕᐅᓚᐅᖅᑐᖅ ᑖᒃᑯᓄᖓ ᔅᑐᕋᐃᑐᔅ ᐃᓐᒃ. ERM ᑲᑎᙵᓂᐅᔪᑦ ᑲᒻᐸᓂ ᐃᓚᖃᖅᖢᓂᓗ ᑐᕌᒐᕆᔭᐅᔪᒥᑦ 

ᑲᑎᒪᓂᕐᒥᑦ ᐱᓕᕆᔪᒪᔪᓄᑦ ᐊᒻᒪᓗ ᐅᖃᐅᔾᔪᐃᔨᓄᑦ, ᑎᓕᔭᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᒻᒪᓗ ᒐᕙᒪᒃᑯᑦ ᐊᒻᒪ ᐊᓯᖏᑦ 

ᐋᔩᖅᑎᑦᑎᔩᑦ, ᐱᖃᑕᐅᔪᓕᒫᕐᓗ ᑲᑎᒪᓂᖃᓚᐅᕐᒥᔪᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᕕᖃᖅᑎᑦᑎᓚᐅᕐᒥᔪᑦ 

ᖃᐅᔨᒋᐊᒃᑲᓐᓂᓂᕐᒥᑦ ᐅᖃᖃᑎᒌᖕᓂᐅᔪᓂᒃ ᖃᕋᓴᐅᔭᒃᑯᑦ ᐃᑲᔫᑎᖃᖅᑐᓂᒡᓗ ᑎᑎᖅᑲᑎᒍᑦ ᐅᖃᐅᓯᒃᓴᓂᑦ. ᑐᕌᖓᓂᖃᖅᑐᓪᓕᒫᑦ 

ᓱᓇᒃᑯᑖᑦ, ᐃᓚᒋᓪᓗᒋᑦ ᑲᑎᒪᓂᕐᒧᑦ ᓱᓇᒃᑯᑖᑦ, ᑎᑎᕋᖅᓯᒪᔪᑦ ᐅᖃᐅᓯᒃᓴᑦ, ᐊᒻᒪᓗ ᖃᐅᔨᒋᐊᒃᑲᓐᓂᓂᕐᒧᑦ ᐅᓂᒃᑳᓕᐊᒥᑦ 

ᓇᐃᓈᖅᓯᓯᒪᔪᖅ ᐅᖃᐅᓯᒃᓴᓂᑦ ᑐᓴᖅᑕᐅᔪᓂᒃ, ᐊᑐᐃᓐᓇᐅᔪᑦ ᐅᕙᓂ: https://www.nirb.ca/rules-of-procedure. 

2 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓄᓕᒫᓂᒃ ᐃᓚᐅᑎᑦᑎᓂᕐᒧᑦ ᑲᑎᒪᓃᑦ 

2.1 ᓇᐃᓈᕈᑎᖏᑦ ᐃᓄᓕᒫᓂᒃ ᐅᖃᖃᑎᖃᕐᓂᕐᒥᑦ ᑲᑎᒪᓂᐅᔪᓂᒃ 

ᒪᕐᕉᖕᓂᒃ (2) ᓄᓇᓕᖕᓂᑦ ᓂᕈᐊᖅᑕᐅᓯᒪᔪᑦ ᐅᐸᒃᑕᐅᓚᐅᖅᑐᑦ ᑐᓴᕐᕕᐅᔪᒪᓪᓗᑎᒃ ᐃᓄᐃᑦ ᐅᐸᒍᑎᓯᒪᓗᑎᒃ ᐅᖃᖃᑎᒌᓐᓂᕐᒧᑦ 

ᑭᒡᒐᖅᑐᖅᑕᐅᔪᐃᓐᓇᐅᖁᓪᓗᒋᑦ ᐃᓱᒪᒋᔭᐅᔪᑦ ᓄᓇᕗᓕᒫᒥ ᐊᒻᒪᓗ ᐊᔾᔨᒌᖏᑦᑐᑦ ᐊᑐᖅᑕᐅᓯᒪᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᐱᓕᕆᔾᔪᓯᖏᓐᓂᒃ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓄᓕᒫᓄᑦ ᑲᑎᒪᑎᑦᑎᓚᐅᖅᑐᑦ 7:00 ᐅᓐᓄᒃᑯᑦ 

ᐃᒪᐃᓕᖓᓪᓗᓂ: 

 

ᓄᓇᓕᑦ ᑲᑎᒪᕕᐅᓂᐊᖅᑐᖅ ᐅᓪᓗᖓ 

ᐅᖅᓱᖅᑑᖅ ᓄᓇᓕᐅᑉ ᑲᑎᒡᕕᖓ ᐊᐃᑉᕆᓕ 20, 2023 

ᕿᑭᖅᑕᕐᔪᐊᖅ ᓄᓇᓕᐅᑉ ᑲᑎᒡᕕᖓ ᐊᐃᑉᕆᓕ 24, 2023 

ᑲᖏᖅᑐᒑᐱᒃ ᖁᓗᐊᖅ ᐃᓕᓐᓂᐊᕐᕕᒃ ᐊᐃᑉᕆᓕ 25, 2023 

ᖃᒪᓂ’ᑐᐊᖅ ᓄᓇᒥᐅᑦ ᑐᔪᕐᒥᕕᒃ ᑲᑎᒪᕕᒃ ᐊᐃᑉᕆᓕ 26, 2023 

ᐊᕐᕕᐊᑦ ᓄᓇᓕᐅᑉ ᑲᑎᒡᕕᖓ ᐊᐃᑉᕆᓕ 27, 2023 

ᖁᕐᓗᖅᑐᖅ ᓄᓇᓕᐅᑉ ᑲᑎᒡᕕᖓ ᔫᓂ 5, 2023 

 

ᔭᓄᐊᕆ 2023−ᒥᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᑐᓴᖅᑎᑦᑎᓚᐅᖅᑐᑦ ᓄᓇᓕᖕᓂ ᕼᐋᒻᒪᓚᓂᑦ 

ᐊᒻᒪᓗ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᒃᑯᖏᓐᓂᒃ ᐊᑐᓂ ᓄᓇᓕᖕᒥ ᓇᓗᓇᐃᖅᓯᓂᕐᒥᑦ ᖃᔅᓯᒧᐊᖅᑎᓪᓗᒍ ᐊᑲᐅᓈᕋᔭᕐᒪᖔᖅ 

ᐃᓄᓕᒫᓂᑦ ᑲᑎᒪᑎᑦᑎᓂᕐᒥᑦ ᐃᓛᒃᑯᖓᔪᓂᒡᓗ ᑲᑎᒪᑎᑦᑎᓂᕐᒥᑦ ᐊᑐᓂ ᑲᑐᔾᔨᖃᑎᒌᖑᔪᓂᒃ. ᐃᖅᑲᓇᐃᔭᖅᑏᑦ ᖃᐅᔨᒋᐊᓚᐅᖅᑐᑦ 

ᐃᓕᓐᓂᐊᕐᕕᖕᓄᑦ ᑲᑎᖃᑎᖃᕈᒪᓪᓗᑎᒃ ᐃᓕᓐᓂᐊᕐᕕᐊᓗᖕᒥᑦ ᐃᓕᓐᓂᐊᖅᑎᓂᑦ. ᐱᔾᔪᑎᒋᓪᓗᒍ ᓈᒻᒪᓈᕋᓱᐊᕐᓂᕐᒧᑦ ᐊᒃᓱᕈᕈᑕᐅᔪᑦ, 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓂᒃᓴᓕᐅᒃᑲᓐᓂᕆᐊᖃᓕᓚᐅᖅᑐᑦ ᑲᑎᒪᓂᐅᔪᓂᒃ ᐊᒥᓱᐊᖅᑎ ᓈᒻᒪᓈᕋᓱᐊᖅᖢᑎᒃ 

ᓄᓇᓕᖕᒥ ᑲᑐᔾᔨᖃᑎᒌᓂᑦ. 

https://www.nirb.ca/rules-of-procedure


ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᐃᓄᓕᒫᓂᒃ ᐅᖃᖃᑎᒌᖕᓂᐅᔪᓄᑦ ᑲᑎᒪᓂᒃᑯᑦ ᓇᐃᓈᖅᓯᒪᔪᖅ ᐅᓂᑳᓕᐊᖅ 

ᑐᓴᐅᒪᑎᑦᑎᓗᑎᒃ ᐱᕙᓪᓕᐊᓂᖓᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓖᑦ 

2.2 ᐋᖅᑭᒃᓱᖅᓯᒪᓂᖏᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓄᓕᒫᓂᒃ ᐅᖃᖃᑎᖃᕐᓂᕐᒧᑦ ᑲᑎᒪᓃᑦ 

ᑎᑭᓂᐊᖅᑎᓪᓗᒋᑦ ᐊᑐᓂ ᓄᓇᓕᖕᒧᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐳᓚᕋᓚᐅᖅᑐᑦ 

ᕼᐋᒻᒪᓚᒃᑯᓐᓂᑦ ᐊᒻᒪᓗ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᒃ/ᑲᑎᒪᔨᖏᓐᓂᒃ ᐅᖃᐅᓯᖃᕆᐊᖅᑐᒧᑦ ᐱᓕᕆᔾᔪᓯᖓᓂ 

ᐱᕙᓪᓕᐊᑎᑦᑎᓂᕐᒥᑦ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓖᑦ, ᐊᑐᐃᓐᓇᐅᑎᑦᑎᓗᑎᒃ 

ᓴᖅᑭᑕᐅᓯᒪᔪᓂᒃ ᐸᐃᑉᐹᖅᑎᒍᑦ ᑎᑎᖅᑲᓂᑦ, ᐊᒻᒪᓗ ᐅᖃᐅᓯᒃᓴᕆᔭᐅᔪᓂᒃ ᑐᓴᕐᓗᑎᒃ ᐱᓕᕆᔾᔪᓯᖓᓂ ᐊᒻᒪᓗ 

ᐅᖃᐅᓯᒃᓴᕆᔭᐅᔪᓂᒃ ᑐᓴᕐᕕᐅᒃᑲᓐᓂᕐᓂᐊᕐᒪᑕ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᑐᐃᓐᓇᐅᕙᓚᐅᖅᑐᑦ ᑲᑎᖃᑎᖃᕐᓂᕐᒥᑦ 

ᑲᑎᒪᔨᓂᒃ ᐊᒻᒪᓗ ᑲᑎᒪᔩᑦ ᐃᓚᒋᔭᖏᓐᓂᒃ ᐃᖅᑲᓇᐃᔭᖅᑎᓂᒡᓗ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᑲᑎᖃᑎᖃᓚᐅᕐᒥᔪᑦ ᐃᓕᓐᓂᐊᕐᕕᐊᓗᖕᒥᑦ ᐃᓕᓐᓂᐊᖅᑎᓂᑦ 

ᓴᖅᑭᔮᖅᑎᑦᑎᔪᓐᓇᖅᖢᑎᒃ ᐊᒻᒪ ᐅᖃᐅᓯᖃᕈᓐᓇᖅᖢᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ: 

▪ ᐋᖅᑭᒃᓯᒪᓂᖓ; 

▪ ᖃᐅᔨᓴᕐᓂᕐᒧᑦ ᖃᓄᐃᓕᐅᕈᑎᒃᓴᖅ; 

▪ ᒪᓕᒃᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓖᑦ; ᐊᒻᒪᓗ 

▪ ᐃᖅᑲᓇᐃᔮᒃᓴᑦ. 

 

ᐊᑐᓂ ᓄᓇᓕᖕᒥᑦ, ᐃᓄᓕᒫᓂᒃ ᐅᖃᖃᑎᒌᖕᓂᕐᒧᑦ ᑲᑎᒪᓃᑦ ᐅᓐᓄᒃᑰᖃᑦᑕᓚᐅᖅᑐᑦ ᐊᒻᒪᓗ ᐃᓚᖃᖅᖢᑎᒃ ᐃᕐᖐᓐᓈᖅ 

ᑐᑭᓕᐅᕆᕙᓪᓕᐊᔪᓂᒃ ᐃᓄᒃᑎᑐᑦ ᐅᕝᕙᓘᓐᓃᑦ ᐃᓄᐃᓐᓇᖅᑐᓐ ᑕᐃᒪᐃᒋᐊᖃᖅᑎᓪᓗᒋᑦ, ᑕᒧᐊᒃᓴᑦ ᐊᒻᒪᓗ ᓂᐅᖅᑲᐃᓐᓇᐃᑦ, 

ᐊᒻᒪ ᐊᒧᔭᐅᒐᓱᐊᕐᓂᕐᒧᑦ ᓵᓚᒃᓴᐅᓯᐊᒃᓴᓂᑦ. ᐅᐸᒍᑎᓯᒪᔪᓕᒫᑦ ᐊᑎᓕᐅᖁᔭᐅᓚᐅᖅᑐᑦ ᐊᑐᓂ ᑲᑎᒪᓂᐅᔪᓂ. ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑕᑯᒃᓴᐅᑎᑦᑎᓚᐅᖅᑐᑦ ᓇᓗᓇᐃᔭᖅᓯᒪᑦᑎᐊᖅᑐᒥᒃ ᐊᑐᐃᓐᓇᐅᑎᑦᑎᓪᓗᑎᒃ: 

▪ ᖃᓄᐃᓕᖓᓂᖏᓐᓂᒃ ᐱᓕᕆᐊᖑᓲᓂᒃ ᑖᔅᓱᒥᖓ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ 

ᐊᑐᖅᑕᐅᔭᕆᐊᓖᑦ; 

▪ ᑐᑭᓯᒋᐊᕈᑏᑦ ᐱᕕᒡᔪᐊᓂᒃ ᑖᔅᓱᒥᖓ ᒪᓕᒋᐊᓕᖕᓂᑦ; ᐊᒻᒪᓗ 

▪ ᐱᕕᒃᓴᖃᕐᓂᖅ ᓄᓇᓕᖕᒥᐅᑕᑦ ᐊᐱᖅᓱᕈᓐᓇᕐᓗᑎᒃ ᐊᒻᒪᓗ ᐅᖃᐅᓯᒃᓴᖃᕈᓐᓇᕐᓗᑎᒃ ᓴᖅᑭᔮᖅᑎᑕᐅᔪᒦᑦᑐᑦ ᑭᖑᓪᓕᕐᒥ 

ᑎᑎᕋᖅᑕᐅᒋᐊᕐᖓᕈᑦ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓖᑦ. 

 

2.3 ᑲᑎᒪᓂᕐᒧᑦ ᓱᓇᒃᑯᑖᑦ 

ᒪᑯᐊ ᓴᖅᑭᑕᐅᓯᒪᔪᑦ ᐸᐃᑉᐹᖅᑎᒍᑦ ᓱᓇᒃᑯᑖᑦ ᐊᑐᐃᓐᓇᐅᑎᑕᐅᓚᐅᖅᑐᑦ ᐊᑐᓂ ᑲᑎᒪᓂᐅᔪᓂᒃ. ᖃᕋᓴᐅᔭᒃᑰᖅᑐᒥᑦ 

ᐊᑐᐃᓐᓇᖃᕐᕕᐅᓇᖅᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᑭᐊᖅᑭᕕᖓᓂ ᐊᒻᒧᑦ ᓴᖅᑭᑎᒋᐊᕐᓗᒋᑦ ᐃᓕᐅᕋᖅᑕᐅᓯᒪᔪᑦ 

ᐅᕙᓃᑦᑐᑦ: https://www.nirb.ca/rules-of-procedure. 

ᑎᑎᖅᑲᐃᑦ ᐊᒻᒧᑦ ᓴᖅᑭᑎᒋᐊᕐᓗᒋᑦ ᐃᓗᓕᖏᑦ 

ᑎᑎᕋᖅᑕᐅᒋᐊᕐᖓᕈᑦ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ 

ᑐᙵᕖᑦ ᐊᑐᖅᑕᐅᔭᕆᐊᓖᑦ (2018) 

ᒪᓕᒋᐊᓖᑦ ᐱᓕᕆᔾᔪᓰᑦ ᐊᒻᒪ ᐊᑐᖅᑕᐅᒐᔪᒃᑐᑦ 

ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ 

ᐊᑐᖅᑕᐅᔭᕆᐊᓖᑦ – ᑎᑎᕋᖅᑕᐅᒋᐊᕐᖓᕈᑦ 

ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ 

ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓖᑦ 

ᐅᖃᐅᓯᐅᓪᓗᐊᑕᕐᓂᐊᖅᑐᑦ ᐅᖃᖃᑎᒌᖕᓂᕐᒧᑦ ᐊᒻᒪ ᐅᖃᐅᓯᒃᓴᓕᐅᕐᓂᕐᒧᑦ 

ᐅᖃᐅᔾᔨᓂᕐᒥ ᐋᖅᑭᒋᐋᖅᑕᐅᓂᖏᓐᓂ ᒪᓕᒃᑕᐅᔭᕆᐊᓖᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᑐᙵᕖᑦ ᐊᑐᖅᑕᐅᔭᕆᐊᓕᖕᓂᑦ 

ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ 

ᐊᑐᖅᑕᐅᔭᕆᐊᓖᑦ – ᑎᑎᖅᑲᐃᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓴᕿᑎᑦᑎᔾᔪᑎᖏᑦ ᐊᑐᖅᖢᑎᒃ 

PowerPoint 

ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ 

ᐊᑐᖅᑕᐅᔭᕆᐊᓖᑦ – ᑲᑎᒪᓂᕐᒧᑦ ᓱᓇᒃᑯᑖᑦ 

https://www.nirb.ca/rules-of-procedure


ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᐋᖅᑭᑦᑎᐊᖅᓯᒪᔭᕆᐊᑐᖏᑦᑐᑦ ᓇᐃᓈᖅᓯᔾᔪᑎᑦ ᐊᑦᑐᖅᑕᐅᓂᕐᒧᑦ 

ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓖᑦ ᐅᖃᖃᑎᒌᖕᓂᖅ 

ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ 

ᐊᑐᖅᑕᐅᔭᕆᐊᓖᑦ – ᑲᑎᒪᓂᕐᒧᑦ ᓱᓇᒃᑯᑖᑦ 

ᑐᑭᓯᓇᑲᐅᑎᒋᔪᑦ ᑐᑭᖏᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ 

ᐊᑐᖅᑕᐅᔭᕆᐊᓖᑦ – ᑲᑎᒪᓂᕐᒧᑦ ᓱᓇᒃᑯᑖᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓯᕐᓂᕐᒧᑦ ᐊᑎᓕᐅᕐᕖᑦ ᐊᒻᒪᓗ 

ᐅᖃᐅᓯᒃᓴᓄᑦ ᑕᑕᑎᕆᐊᓖᑦ 

ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ 

ᐊᑐᖅᑕᐅᔭᕆᐊᓖᑦ – ᑲᑎᒪᓂᕐᒧᑦ ᓱᓇᒃᑯᑖᑦ 

 

2.5 ᓴᖅᑭᔮᖅᑎᑦᑎᓃᑦ 

ᐃᓄᓕᒫᓂᒃ ᑐᓴᐅᒪᑎᑦᑎᓂᖅ ᐱᒻᒪᕆᐅᕗᖅ ᐃᓄᓕᒫᓂᒃ ᐃᓚᐅᑎᑦᑎᓂᕐᒧᑦ ᑕᐃᒪᐃᒍᑕᐅᕙᒃᖢᓂᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᓄᓇᓕᖕᓂ ᐃᓚᐅᑎᑦᑎᓂᕐᒧᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓴᐅᒪᑎᑦᑎᓚᐅᖅᑐᑦ ᓄᓇᓕᐅᔪᓂ 

ᑲᑎᒪᓂᐅᓂᐊᖅᑐᓂᒃ ᐊᔾᔨᒌᙱᑦᑐᓂ ᓴᖅᑭᔮᖅᑎᑦᑎᓂᒃᑯᑦ ᑎᑎᕋᖅᓯᒪᔪᓂ ᐱᕙᓪᓕᐊᔪᓕᕆᓃᑦ, ᓈᓚᐅᑎᒃᑯᑦ, ᐊᒻᒪᓗ ᓄᓇᕗᑦ 

ᐊᕙᑎᓕᕆᓂᕐᒥ ᑲᑎᒪᔨᖏᑕ ᕙᐃᔅᐳᒃᑯ ᒪᒃᐱᒐᖓ (ᓄᓇᓕᐅᔪᑦ ᒪᒃᐱᒐᖏᓐᓂ ᓴᖅᑭᔮᖅᑎᑕᐅᓪᓗᑎ). ᐊᑭᓐᓇᕐᒥᐅᑕᑦ ᐸᐃᑉᐹᑦ 

ᑲᑎᒪᓂᐅᑉ ᒥᒃᓵᓅᑦ ᓴᖅᑭᔮᖅᑎᑦᑎᔪᑦ ᓇᒃᓯᐅᔾᔭᐅᓚᐅᖅᑐᑦ ᓄᓇᓕᖕᒥ ᑲᑐᔾᔨᖃᑎᒌᓄᑦ ᐊᒻᒪᓗ ᓂᐅᕕᕐᕕᖕᓄᑦ ᓴᖅᑭᔮᑎᑕᐅᓂᕐᒧᑦ. 

ᐊᔾᔨᖏᑦ ᓴᖅᑭᔮᖅᑎᑦᑎᓃᑦ ᐊᑐᐃᓐᓇᐅᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᓄᓕᒫᓄᑦ ᐊᑎᓕᐅᖅᑕᐅᕕᖓᓂ. 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

3 ᐅᖃᐅᓯᐅᔪᑦ ᐃᓄᖕᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓄᓕᒫᓂᒃ ᐅᖃᖃᑎᒌᖕᓂᕐᒧᑦ 

ᑲᑎᒪᓂᐅᔪᓂᒃ 

ᐅᑯᐊ ᑕᕝᕙ ᓇᐃᓈᖅᓯᒪᔪᑦ ᐅᖃᐅᓯᒃᑯᑦ ᐅᖃᐅᓯᒃᓴᐃᑦ ᐊᑐᓂ ᑲᑎᒪᓂᖃᖅᑎᓪᓗᒋᑦ. ᐅᖃᐅᓯᒃᓴᐃᑦ ᐊᕕᑦᑐᖅᑕᐅᓲᑦ 

ᐅᖃᐅᓯᓪᓗᐊᑕᕐᓄᑦ ᐊᒻᒪᓗ ᓇᓗᓇᐃᖅᑕᐅᓪᓗᑎᒃ ᑲᑎᒪᓂᐅᔪᓂᒃ. 

3.1 ᐅᖅᓱᖅᑑᖅ 

 
 

ᑲᑎᒪᓂᐅᑉ ᓇᐃᓈᕈᑎᑦ 

ᐅᓪᓗᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᖃᓄᐃᓕᐅᕐᓂᖏᑦ 

ᑎᑎᖅᑲᑦ 

ᐊᐃᑉᕆᓕ 20, 2023 ᐆᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᖏᑦ 

ᐃᖅᑲᓇᐃᔭᖅᑏᑦ ᑐᓂᓯᓚᐅᖅᑐᑦ ᓱᓇᒃᑯᑖᓂᒃ ᐊᒻᒪ 

ᐅᖃᐅᓯᖃᖅᖢᑎᒃ ᐱᕙᓪᓕᐊᓂᕆᔭᖓᓂ ᐊᑐᖅᑕᐅᒐᔪᒃᑐᑦ 

ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓖᑦ 

ᐊᐅᓚᑦᑎᔨᒥᑦ ᐅᖅᓱᖅᑑᖅ ᐆᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᒃᑯᖏᓐᓂᒃ. ᐃᖅᑲᓇᐃᔭᖅᑏᑦ ᐅᖃᒃᑲᓐᓂᓚᐅᖅᑐᑦ 

ᐱᕕᖃᕐᓂᐅᔪᖤᒃ ᖃᕋᓴᐅᔭᒃᑯᑦ ᖃᐅᔨᒋᐊᕐᕕᐅᒃᑲᓐᓂᓂᕐᒥᑦ 

ᐅᖃᖃᑎᒌᖕᓂᒃᑯᑦ ᑲᑎᒪᔨᓂᒃ ᑕᐃᒪᐃᒍᒪᒃᐸᑕ. 

ᐊᐃᑉᕆᓕ 21, 2023 ᕼᐋᒻᒪᓚᒃᑯᑦ ᐃᖅᑲᓇᐃᔭᖅᑏᑦ ᑐᓂᓯᓚᐅᖅᑐᑦ ᓱᓇᒃᑯᑖᓂᒃ ᐊᒻᒪ 

ᐅᖃᐅᓯᖃᖅᖢᑎᒃ ᐱᕙᓪᓕᐊᓂᕆᔭᖓᓂ ᐊᑐᖅᑕᐅᒐᔪᒃᑐᑦ 

ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓖᑦ 

ᐃᓕᓯᒪᑲᐃᓐᓇᖅᑐᒧᑦ ᐊᐅᓚᑦᑎᔨᒻᒪᕆᐅᔪᒧᑦ. ᐃᖅᑲᓇᐃᔭᖅᑏᑦ 

ᐅᖃᒃᑲᓐᓂᓚᐅᖅᑐᑦ ᐱᕕᖃᕐᓂᐅᔪᖤᒃ ᖃᐅᔨᒋᐊᕐᕕᐅᒃᑲᓐᓂᓂᕐᒥᑦ 

ᐅᖃᖃᑎᒌᖕᓂᒃᑯᑦ ᕼᐋᒻᒪᓚᒃᑯᑦ ᑲᑎᒪᔨᓂᒃ ᑕᐃᒪᐃᒍᒪᒃᐸᑕ. 

ᐊᐃᑉᕆᓕ 20, 2023 ᐃᓕᓐᓂᐊᕐᕕᖕᒥ ᑲᑎᒪᓂᖅ ᐱᔾᔪᑎᒋᓪᓗᒍ ᐃᓅᓕᓴᖅᑕᐅᔪᖃᕆᐊᖃᖅᑎᓪᓗᒍ 

ᐱᓕᒻᒪᒃᓴᐃᓂᕐᒥᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑲᑎᖃᑎᖃᕈᓐᓇᓚᐅᙱᑦᑐᑦ ᕿᑭᖅᑕᖅ ᐃᓕᓐᓂᐊᕐᕕᐊᓘᑉ 

ᐃᓕᓐᓂᐊᖅᑎᖏᓐᓂᒃ. 

ᐊᐃᑉᕆᓕ 20, 2023 ᐅᓐᓄᒃᑯᑦ ᑲᑎᒪᓂᖅ ᑐᓵᔨ: ᔫᓯ ᑐᒃᑐ 

ᐅᐸᒍᑎᓯᒪᔪᑦ: 1 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᑐᓴᐅᒪᑎᑦᑎᓗᑎᒃ ᐱᕙᓪᓕᐊᓂᖓᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓖᑦ 

9 

3.2 ᕿᑭᖅᑕᕐᔪᐊᖅ 

 

 

 

 

 

 

 

 

 

 

 

 

 

 

 

 

ᑲᑎᒪᓂᐅᑉ ᓇᐃᓈᕈᑎᑦ 

ᐅᓪᓗᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᖃᓄᐃᓕᐅᕐᓂᖏᑦ 

ᑎᑎᖅᑲᑦ 

ᐊᐃᑉᕆᓕ 24, 2023 ᐆᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᑦ/ᕼᐋᒻᒪᓚᒃᑯᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᑐᔾᔨᖃᑎᖃᖅᖢᑎᒃ 

ᑲᑎᖃᑎᖃᓚᐅᖅᑐᑦ ᒪᐃᔭᒥᑦ ᐊᒻᒪᓗ ᐊᐅᓚᑦᑎᔨᒻᒪᕆᖕᒥᒃ ᐊᒻᒪ 

ᓇᑦᑎᕙᒃ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᑦ ᑲᑎᒪᔨᖏᓐᓂᒃ ᐊᒻᒪ 

ᐊᐅᓚᑦᑎᔨᖓᓂ. 

 

ᓇᐃᓈᖅᓯᒪᔪᑦ ᐅᖃᐅᓯᐅᓚᐅᖅᑐᑦ ᐊᑖᓂ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᔭᓕᔪᑦ ᐃᓚᒋᔭᐅᔪᓂᒃ 

ᑐᓵᔨᐅᖃᑕᐅᒍᓐᓇᖃᑦᑕᓚᐅᕐᒪᑕ ᑕᐃᒪᐃᒋᐊᖃᖅᑎᓪᓗᒋᑦ. 

ᐊᐃᑉᕆᓕ 24, 2023 ᐃᓕᓐᓂᐊᕐᕕᖕᒥ ᑲᑎᒪᓂᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᑎᖃᑎᖃᓚᐅᖅᑐᑦ 

ᖁᑦᑎᖕᓂᓕᖕᓂᒃ 10-12 ᐃᓕᓐᓂᐊᖅᑎᓂᒃ ᐃᓄᒃᓱᐃᑦ 

ᐃᓕᓐᓂᐊᕐᕕᖕᒥᑦ. 

ᐊᐃᑉᕆᓕ 24, 2023 ᐅᓐᓄᒃᑯᑦ ᑲᑎᒪᓂᖅ ᑐᓵᔨ: ᕉᓯᒥᐊᕆ ᒥᑦᑐᖅ 

ᐅᐸᒍᑎᓯᒪᔪᑦ: 2 

ᓇᐃᓈᖅᓯᒪᔪᑦ ᐅᖃᐅᓯᐅᓚᐅᖅᑐᑦ ᐊᑖᓂ. 

 

ᑲᑎᒪᓂᕐᒧᑦ ᑎᑎᖅᑲᑦ 

ᐅᖃᖅᑎᐅᔪᖅ ᐊᐱᖅᑯᑏᑦ/ᐅᖃᐅᓯᒃᓴᑦ 

ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐃᓄᓕᒫᑦ ᐱᓕᕆᖃᑕᐅᓂᖏᑦ 

ᐅᓐᓄᒃᑯᑦ ᑲᑎᒪᓂᖅ ᖃᐅᔨᒪᔪᒍᑦ ᓇᓂ ᐊᖑᓇᓱᒋᐊᖓᑦ, ᖃᓄᐃᑦᑐᓂᑦ ᐆᒪᔪᓂᒃ, ᐊᒻᒪᓗ ᖃᓄᐃᑦᑐᑦ 

ᐊᑐᐃᓐᓇᐅᕙᖕᒪᖔᑦ ᐊᕐᕌᒎᑉ ᐃᓚᖓᓐᓂ ᐃᖏᕐᕋᓂᖃᖅᑎᓪᓗᒋᑦ. 

ᐃᓄᒃᓱᐃᑦ ᐃᓕᓐᓂᐊᕐᕕᖕᒥᑦ ᐊᑐᓕᖁᔨᓂᖅ ᐃᓄᒋᑦ ᓄᓇᓕᖕᓂ ᑲᑎᒪᓂᖃᖔᕐᓗᑎᒃ ᐃᓕᓐᓂᐊᕐᕕᓕᐊᙱᖔᕐᓗᑎᒃ. 

ᓈᒻᒪᒃᑐᒥ ᐱᓕᕆᔾᔪᓯᐊᖑᔪᓂ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᐃᓄᓕᒫᓂᒃ ᐅᖃᖃᑎᒌᖕᓂᐅᔪᓄᑦ ᑲᑎᒪᓂᒃᑯᑦ ᓇᐃᓈᖅᓯᒪᔪᖅ ᐅᓂᑳᓕᐊᖅ 

ᑐᓴᐅᒪᑎᑦᑎᓗᑎᒃ ᐱᕙᓪᓕᐊᓂᖓᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓖᑦ 

ᑲᑎᒪᓂᕐᒧᑦ ᑎᑎᖅᑲᑦ 

ᐅᖃᖅᑎᐅᔪᖅ ᐊᐱᖅᑯᑏᑦ/ᐅᖃᐅᓯᒃᓴᑦ 

ᐆᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᑦ 

ᐱᓕᕆᐊᖑᔪᖅ ᐊᖏᓂᖓ ᓱᕙᑎᑭᐊᖑᔪᖅ, ᑭᓯᐊᓂ ᐅᕙᑦᑎᓐᓂ ᐊᒃᑐᐃᓂᖃᕐᒪᖔᖅ, 

ᐃᒪᕐᒥᑦ, ᐅᕝᕙᓘᓐᓃᑦ ᓄᓇᒥᑦ. 

ᓱᖏᐅᑎᓯᒪᙱᑦᑐᒍᑦ ᐊᐱᖅᓱᖅᑕᐅᓂᕐᒥᑦ ᐱᓕᕆᔾᔪᑎᐅᔪᒧᑦ. 

ᐊᒃᑐᐃᓂᖃᕐᓂᕐᒧᑦ ᖃᐅᔨᓴᕐᓂᕐᒧᑦ 

ᐆᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᑦ 

ᐆᒪᔪᐃᑦ ᐱᒻᒪᕆᐅᓂᖏᑦ. 

ᐅᓚᕕᓴᐃᖃᑦᑕᖏᓪᓗᑎᒃ ᓴᐳᔾᔭᐅᓯᒪᔪᓂᒃ ᐃᓂᓂᑦ ᓲᕐᓗ ᑎᖕᒥᐊᖃᕐᕖᑦ. 

ᐃᓄᒃᓱᐃᑦ ᐃᓕᓐᓂᐊᕐᕕᖕᒥᑦ ᖃᐅᔨᓴᕐᓂᕐᒥᑦ ᐊᒃᑐᐃᓂᐅᔪᓂᒃ ᐆᒪᔪᓄᑦ ᐱᒻᒪᕆᐅᕗᖅ. 

ᐅᓐᓄᒃᑯᑦ ᑲᑎᒪᓂᖅ ᐱᒻᒪᕆᐅᓂᖅᐹᖑᔪᖅ ᐃᖏᕐᕋᓂᕆᕙᒃᑕᖏᑦ ᑭᓱᑐᐃᓐᓇᖅ ᑎᑭᑉᐸᑦᑐᖅ ᓂᒋᐊᓂ ᐊᐅᔭᒃᑯᑦ 

ᐅᑎᓲᖑᓪᓗᓂᓗ ᐅᑭᐊᒃᓵᒃᑯᑦ, ᓲᕐᓗ ᐆᒪᔪᑦ, ᐳᐃᔩᑦ, ᐊᒻᒪᓗ ᑎᖕᒥᐊᑦ. 

 

ᑎᑭᕝᕕᐅᕙᓕᖅᑐᒍᑦ ᐃᓕᓴᕐᓇᙱᑦᑐᓂᒃ ᑎᖕᒥᐊᓂᑦ ᖃᓪᓗᓈᑦ ᓄᓇᖓᓂᑐᐊᖅ 

ᑕᑯᔭᐅᕙᒃᑑᒐᓗᐊᓂᒃ. 

 

ᑭᑦᑐᕆᐊᖅᑕᖃᖅᐸᔪᙱᑦᑑᒐᓗᐊᖅ ᑭᓯᐊᓂ ᒫᓐᓇᐅᓕᖅᑐᖅ ᑕᐅᓴᓐᑎᖏᓐᓃᓕᖅᑐᑦ. 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 

ᐅᓐᓄᒃᑯᑦ ᑲᑎᒪᓂᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐅᔾᔨᕆᓯᒪᕐᔪᐊᖅᑕᕋ ᑕᐃᒪᙵᓂ 1970−ᖏᓐᓂ. 

ᐃᓐᓇᒪᕆᑦ ᐅᓂᒃᑳᖅᐸᓚᐅᖅᑐᑦ ᕿᑭᖅᑕᕐᔪᐊᖅ ᓄᓇᓕᙳᓚᐅᙱᑎᓪᓗᒍ. 

ᓯᕐᒥᓕᕐᔪᐊᕌᓘᕙᔪᔪᖅ, ᓇᓄᐃᑦ, ᐊᒻᒪ ᑎᓯᖅᑕᖃᖅᐸᔪᔪᖅ ᓯᕐᒦᑦ ᐃᓚᖏᓐᓂᒃ. 

ᒫᓐᓇᐅᓕᖅᑐᖅ ᓯᕐᒥᑦᑕᖃᕈᓐᓃᖅᑐᖅ. 

ᐊᓯᖏᑦ 

ᐆᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᑦ 

ᐊᒃᑐᐃᔭᐅᕙᓪᓕᕕᑕ ᓄᓘᔮᑦ ᐅᔭᕋᖕᓂᐊᕐᕕᖓᓄᑦ ᐊᒻᒪ ᑕᒪᓐᓇ ᖃᐅᔨᒪᒋᐊᖃᖅᐸᕘ? 

ᐅᔭᕋᖕᓂᐊᕐᕖᑦ ᑯᐊᐸᒃ ᑕᕐᕋᖓᓂ ᑎᑭᑉᐸᑦᑐᑦ ᐊᒻᒪ ᓱᕋᐃᕙᒃᖢᑎᒃ ᑐᒃᑐᐃᑦ ᐃᖃᓗᐃᓪᓗ 

ᐃᓂᒋᕙᒃᑕᖏᓐᓂᒃ. ᐊᑏᑑᖅ ᑖᓐᓇᓴᐃᓐᓇᐅᑦᑕᐃᓕᓕ ᑲᒻᐸᓂ ᑕᒪᐅᖓᕋᔭᖅᑐᖅ. 

ᐊᒃᓱᕈᕐᓇᖅᑐᖅ ᓂᐱᕗᑦ ᑐᓴᖅᑕᐅᑎᓇᓱᒃᖢᒍ ᓲᖃᐃᒻᒪ ᐅᔭᕋᖕᓂᐊᖅᑏᑦ ᑲᒻᐸᓂᖏᑦ 

ᐊᖏᔪᐊᓘᖕᒪᑕ ᑮᓇᐅᔭᓕᐊᓘᓪᓗᑎᓗ. 

ᐱᓕᕆᐊᖑᔪᒧᑦ ᑐᕌᖓᔪᖅ ᐊᐱᖅᑯᑏᑦ. 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᐃᓄᓕᒫᓂᒃ ᐅᖃᖃᑎᒌᖕᓂᐅᔪᓄᑦ ᑲᑎᒪᓂᒃᑯᑦ ᓇᐃᓈᖅᓯᒪᔪᖅ ᐅᓂᑳᓕᐊᖅ 

ᑐᓴᐅᒪᑎᑦᑎᓗᑎᒃ ᐱᕙᓪᓕᐊᓂᖓᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓖᑦ 

3.3 ᑲᖏᖅᑐᒑᐱᒃ 

 

ᑲᑎᒪᓂᐅᑉ ᓇᐃᓈᕈᑎᑦ 

ᐅᓪᓗᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᖃᓄᐃᓕᐅᕐᓂᖏᑦ 

ᑎᑎᖅᑲᑦ 

ᐊᐃᑉᕆᓕ 25, 2023 ᕼᐋᒻᒪᓚᒃᑯᑦ ᐃᖅᑲᓇᐃᔭᖅᑏᑦ ᑐᓂᓯᓚᐅᖅᑐᑦ ᓱᓇᒃᑯᑖᓂᒃ ᐊᒻᒪ ᐅᖃᐅᓯᖃᖅᖢᑎᒃ 

ᐱᕙᓪᓕᐊᓂᕆᔭᖓᓂ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ 

ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓖᑦ ᐊᐅᓚᑦᑎᔨᒻᒪᕆᐅᔪᒧᑦ. 

ᐃᖅᑲᓇᐃᔭᖅᑏᑦ ᐅᖃᒃᑲᓐᓂᓚᐅᖅᑐᑦ ᐱᕕᖃᕐᓂᐅᔪᖤᒃ 

ᖃᐅᔨᒋᐊᕐᕕᐅᒃᑲᓐᓂᓂᕐᒥᑦ ᐅᖃᖃᑎᒌᖕᓂᒃᑯᑦ ᕼᐋᒻᒪᓚᒃᑯᑦ ᑲᑎᒪᔨᓂᒃ 

ᐃᓚᒋᔭᖏᑦ ᑕᐃᒪᐃᒍᒪᒃᐸᑕ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᖁᔭᓕᔪᑦ ᐃᑲᔪᖅᑕᐅᓚᐅᕐᓂᖏᓐᓂᒃ ᑐᓵᔨᒃᓴᒥᑦ ᓇᓂᓯᓂᕐᒥᑦ ᐅᓐᓄᒃᑯᑦ 

ᑲᑎᒪᓂᐅᔪᒧᑦ. 

ᐊᐃᑉᕆᓕ 25, 2023 ᐆᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᖏᑦ 

ᐃᖅᑲᓇᐃᔭᖅᑏᑦ ᑐᓂᓯᓚᐅᖅᑐᑦ ᓱᓇᒃᑯᑖᓂᒃ ᐊᒻᒪ ᐅᖃᐅᓯᖃᖅᖢᑎᒃ 

ᐱᕙᓪᓕᐊᓂᕆᔭᖓᓂ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ 

ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓖᑦ ᐊᐅᓚᑦᑎᔨᒥᑦ ᓇᖕᒪᐅᑕᖅ 

ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᒃᑯᖏᓐᓂᒃ. ᐃᖅᑲᓇᐃᔭᖅᑏᑦ 

ᐅᖃᒃᑲᓐᓂᓚᐅᖅᑐᑦ ᐱᕕᖃᕐᓂᐅᔪᖤᒃ ᖃᕋᓴᐅᔭᒃᑯᑦ 

ᖃᐅᔨᒋᐊᕐᕕᐅᒃᑲᓐᓂᓂᕐᒥᑦ ᐅᖃᖃᑎᒌᖕᓂᒃᑯᑦ ᑲᑎᒪᔨᓂᒃ 

ᑕᐃᒪᐃᒍᒪᒃᐸᑕ. 

ᐊᐃᑉᕆᓕ 25, 2023 ᐃᓕᓐᓂᐊᕐᕕᖕᒥ ᑲᑎᒪᓂᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᑎᖃᑎᖃᓚᐅᖅᑐᑦ 

ᖁᑦᑎᖕᓂᓕᖕᓂᒃ 10-12 ᐃᓕᓐᓂᐊᖅᑎᓂᒃ ᖁᓗᐊᖅ ᐃᓕᓐᓂᐊᕐᕕᖕᒥᑦ. 

ᓇᐃᓈᖅᓯᒪᔪᑦ ᐅᖃᐅᓯᐅᓚᐅᖅᑐᑦ ᐊᑖᓂ. 

ᐊᐃᑉᕆᓕ 25, 2023 ᐅᓐᓄᒃᑯᑦ ᑲᑎᒪᓂᖅ ᑐᓵᔨ: ᓘᓯᐅᓯ ᐸᓂᐊᖅ 

ᐅᐸᒍᑎᓯᒪᔪᑦ: 34 

ᓇᐃᓈᖅᓯᒪᔪᑦ ᐅᖃᐅᓯᐅᓚᐅᖅᑐᑦ ᐊᑖᓂ. 

 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᐃᓄᓕᒫᓂᒃ ᐅᖃᖃᑎᒌᖕᓂᐅᔪᓄᑦ ᑲᑎᒪᓂᒃᑯᑦ ᓇᐃᓈᖅᓯᒪᔪᖅ ᐅᓂᑳᓕᐊᖅ 

ᑐᓴᐅᒪᑎᑦᑎᓗᑎᒃ ᐱᕙᓪᓕᐊᓂᖓᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓖᑦ 

ᐅᖃᖅᑎᐅᔪᖅ ᐊᐱᖅᑯᑏᑦ/ᐅᖃᐅᓯᒃᓴᑦ 

ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐃᓄᓕᒫᑦ ᐱᓕᕆᖃᑕᐅᓂᖏᑦ 

ᖁᓗᐊᖅ ᐃᓕᓐᓂᐊᕐᕕᒃ ᐅᖃᖃᑎᒌᖕᓂᖅ ᐃᒃᐱᒍᓱᑦᑎᐊᕐᓂᖃᕆᐊᓕᒃ. 

ᐱᓕᕆᔪᒪᔪᑦ ᑲᑎᖃᑎᖃᓪᓗᐊᖅᑐᖅ ᓄᓇᓕᓕᒫᒥᑦ ᓄᓇᓕᐅᑉ ᑲᑎᒡᕕᖓᓂ. 

ᐅᓂᒃᑳᕐᕕᐅᔪᒪᔪᒍᑦ ᖃᓄᐃᓕᐅᖅᑐᖃᕐᒪᖔᖅ ᐊᒻᒪᓗ ᖃᓄᐃᓕᐅᖅᑐᖃᙱᒻᒪᖔᖅ 

ᑐᒃᓯᕋᐅᑕᐅᔪᒧᑦ ᐱᓕᕆᐊᖑᔪᒧᑦ. ᓱᓇᒃᑯᑖᑦ ᐱᔭᕆᐊᑭᑦᑑᓗᑎᒃ ᐊᒻᒪᓗ ᐅᖃᓕᒫᕋᓐᓂᕐᓗᑎᒃ. 

ᑕᑯᔪᒪᔪᒍᑦ ᐱᓕᕆᔪᒪᔪᑦ ᐊᑐᕐᓂᖅᓴᐅᓗᑎᒃ ᑐᓴᐅᒪᔪᓕᕆᔾᔪᑎᓂᒃ – ᕙᐃᔅᐳᒃ, ᓈᓚᐅᑎᒃᑯᑦ, 

ᐊᑭᓐᓇᕐᒥᐅᑕᑦ ᓄᓇᓕᖕᒥ ᐊᓯᖏ. 

ᐅᓐᓄᒃᑯᑦ ᑲᑎᒪᓂᖅ ᑐᓴᖅᓯᒪᔪᒍᑦ ᐊᖑᓇᓱᒃᑏᑦ ᐊᖑᓇᓱᒃᑎᓪᓗᒋᑦ ᑲᑉᐱᐊᓵᕆᖃᑦᑕᓚᐅᙱᑦᑐᑦ ᐆᒪᔪᓂᒃ, ᑕᒪᓐᓇ 

ᐃᓕᖅᑯᓯᑦᑕ ᐃᓚᒋᒻᒪᔾᔪᒃ. ᑕᒪᓐᓇ ᐃᓚᒋᔭᐅᓪᓗᐊᖅᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᐃᓱᒪᒃᓴᖅᓯᐅᕈᑎᒃᓴᖏᓐᓄᑦ. ᐃᓄᐃᑦ ᐅᓂᒃᑳᖃᑦᑕᓕᑕᐃᓐᓇᕐᒪᑕ, ᑕᒪᒃᑯᐊᖃᐃ 

ᑎᑎᕋᕈᓐᓇᖅᑕᕗᑦ ᐊᑐᖅᑕᐅᖃᑦᑕᕐᓂᐊᕐᒪᑕ. ᐃᓄᐃᑦ ᐅᖃᐅᓯᖃᕈᓐᓇᖅᑐᑦ ᑖᒃᑯᓄᖓ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᓱᐃᓛᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᐃᑲᔫᑎᒃᓴᐅᓕᕋᔭᖅᑐᖅ. 

ᐆᒪᔪᐃᑦ ᑕᒫᓃᑦᑐᑐᖃᐅᒻᒪᑕᓕ ᐅᕙᑦᑎᓐᓂ; ᓇᓄᕐᓄᑦ ᓇᐅᑦᑎᖅᓱᖅᑎᖃᕆᐊᖃᖅᑐᒍᑦ ᐊᒻᒪᓗ 

ᖃᐅᔨᓴᖅᑳᕐᓗᑕ ᑑᒑᓕᖕᓂᒃ ᐱᓕᕆᐊᖑᔪᖅ ᐱᒋᐊᓚᐅᙱᓐᓂᖓᓂ. ᐅᖃᖅᓯᒪᔪᑦ 

ᐅᔾᔨᕈᓱᙱᑦᑐᑦ ᑑᒑᓖᑦ ᐊᓯᔾᔨᖅᓯᒪᖕᒪᖔᑦᑕ, ᑭᓯᐊᓂ ᑕᑯᕙᒃᑕᕗᑦ ᐊᒻᒪ ᑕᒪᒃᑯᐊ 

ᓇᐅᑦᑎᖅᓱᖅᑕᐅᔭᕆᐊᓖᑦ ᐱᒋᐊᙵᕐᓂᖓᓂ. 

ᓱᕈᕐᓇᖅᑐᑦ ᐅᒥᐊᕐᔪᐊᕐᓂᒃ ᐊᓂᕐᓂᒨᕙᒃᑐᑦ ᐊᒻᒪ ᐊᒃᑐᐃᓂᖃᖅᖢᓂ ᐆᒪᔪᕋᓛᓂᒃ ᐊᒻᒪ 

ᐳᐃᔨᓂᒃ ᑕᕆᐅᕐᒥᑦ. ᓱᕈᐃᕙᖕᒥᔪᑦ ᑕᕆᐅᕐᒥᑦ ᐅᒥᐊᕐᔪᐊᕐᒥᑦ. ᒪᓕᑦᑎᐊᕐᓗᒍ ᐃᓄᐃᑦ 

ᖃᐅᔨᒪᔭᑐᖃᖏᑦ, ᐆᒪᔪᓕᒫᑦ ᐃᒃᐱᒋᑦᑎᐊᕆᐊᖃᖅᑕᕗᑦ. 

 

ᓱᓇᒃᑯᑖᓂᒃ ᕿᒪᐃᑐᐃᓐᓇᖅᓯᒪᔪᖃᖅᑐᖅ ᓄᓇᒥᑦ ᑕᑯᓚᐅᖅᑕᕋ ᐃᖏᕐᕋᑎᓪᓗᖓ. ᓄᓇᕗᑦ 

ᓴᓗᒪᑎᑕᐅᔭᕆᐊᓕᒃ. 

ᐱᒻᒪᕆᐅᒋᔭᕗᑦ ᐆᒪᔪᐃᑦ ᐊᒻᒪ ᑲᔪᓯᓂᖃᖁᔭᕗᑦ ᕿᑐᕐᖓᑦᑎᓐᓄᑦ. 

ᐊᒥᓱᓂᑦ ᐱᕚᓪᓕᕈᑎᒃᓴᖅᑕᓕᒃ ᓄᓇᓕᖕᒥ ᑐᙵᕕᖃᕐᓗᑎᒃ ᓇᐅᑦᑎᖅᓱᕐᓂᕐᒥᑦ. 

ᓄᓇ ᐃᖏᕐᕋᐃᓐᓇᕐᒪᑦ ᐊᒻᒪ ᐊᓯᔾᔨᕈᓐᓇᖅᑐᖅ ᐃᒻᒥᓂᓗ ᐋᖅᑭᓪᓗᓂ. 

ᑕᐃᒃᑯᐊ ᑮᓇᐅᔭᓕᐅᕈᒪᔪᑦ ᓄᓇᒥᑦ ᐅᕙᑦᑎᓐᓂ ᐱᓕᕆᖃᑎᖃᑦᑎᐊᕈᓐᓇᕆᐊᓖᑦ. 

ᐊᑦᑐᐃᓂᕐᓗᖃᕈᓐᓇᖅᑐᑦ ᓱᕈᓐᓇᖅᑐᒥᑦ ᐊᒻᒪ ᐆᒪᔪᓂᒃ. 

ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᒪᔭᕗᑦ, ᑭᓯᐊᓂ ᖃᕋᓴᐅᔭᓕᕆᕙᙱᓐᓇᑦᑕ. 

ᑭᒡᒐᖅᑐᐃᔨᖃᕆᐊᖃᖅᑐᒍᑦ ᓄᓇᓕᖕᒥ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᙶᖅᑐᒥᒃ 

ᐅᕙᓃᖁᔨᔪᒍᑦ ᑐᑭᓯᒋᐊᕈᑎᓂᒃ ᐱᓂᐊᕐᒪᑦ ᐅᕙᑦᑎᓐᓂ. 

ᓴᙱᓂᖃᑦᑑᔮᙱᑦᑐᒍᑦ ᖃᐅᔨᒪᑦᑎᐊᕋᓗᐊᖅᖢᑕ ᐅᐱᓐᓇᕋᓂ ᐃᓄᐃᑦ ᖃᐅᔨᒪᔭᑐᖃᖏᑦ 

ᑎᑎᕋᖅᓯᒪᙱᒻᒪᑕᓕ. ᐅᑉᐱᕆᔭᐅᔫᔮᕙᖏᑦᑐᒍᑦ ᐅᖃᓪᓚᑐᐃᓐᓇᖅᑎᓪᓗᑕ. 

ᐃᓄᐃᑦ ᒪᓕᒐᖃᓚᐅᕐᒪᑕ ᐊᒻᒪ ᑲᑉᐱᐊᓵᕆᒋᐊᖃᓪᓚᕆᓚᐅᙱᑦᑐᑦ ᐆᒪᔪᓂᒃ. 

ᖁᓗᐊᖅ ᐃᓕᓐᓂᐊᕐᕕᒃ ᑎᑎᖅᑐᒐᖅᑕᐅᓯᒪᙵᐅᑎᑦᑐᓂᒃ ᐱᒍᒪᔪᒍᑦ ᑐᒃᓯᕋᐅᑕᐅᔪᒧᑦ ᐱᓕᕆᐊᖑᔪᒧᑦ. 

ᐅᓐᓄᒃᑯᑦ ᑲᑎᒪᓂᖅ ᑐᑭᓯᐅᒪᖃᑦᑕᐅᑎᒋᐊᖃᖅᑐᒍᑦ. ᐊᓕᐊᓇᐃᒋᓯᒪᔭᕋ ᐃᖅᑲᓇᐃᔭᖅᖢᖓ ᓄᓘᔮᓂ 

ᐅᔭᕋᖕᓂᐊᕐᕕᖕᒥᑦ. 

ᖁᕕᐊᓱᓪᓚᕆᑦᑐᖓ ᐃᓄᐃᑦ ᐃᖅᑲᓇᐃᔮᖃᕐᒪᑕ ᓄᓘᔮᓂ ᓴᕕᕋᔭᒃᓴᓂᒃ ᐅᔭᕋᖕᓂᐊᕐᕕᖕᒥᑦ. 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᐃᓄᓕᒫᓂᒃ ᐅᖃᖃᑎᒌᖕᓂᐅᔪᓄᑦ ᑲᑎᒪᓂᒃᑯᑦ ᓇᐃᓈᖅᓯᒪᔪᖅ ᐅᓂᑳᓕᐊᖅ 

ᑐᓴᐅᒪᑎᑦᑎᓗᑎᒃ ᐱᕙᓪᓕᐊᓂᖓᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓖᑦ 

ᐅᖃᖅᑎᐅᔪᖅ ᐊᐱᖅᑯᑏᑦ/ᐅᖃᐅᓯᒃᓴᑦ 

ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ ᐊᒃᑐᐃᓂᖃᕐᓂᕐᒧᑦ ᖃᐅᔨᓴᕐᓂᕐᒧᑦ 

ᐅᓐᓄᒃᑯᑦ ᑲᑎᒪᓂᖅ ᓄᓇᕗᒻᒥ ᒐᕙᒪᒃᑯᑦ ᐅᕙᑦᑎᓂ ᐃᓕᓐᓂᐊᖅᑎᑦᑎᔭᕆᐊᓖᑦ ᖃᓄᖅ ᑳᓐᑐᓛᒃᑖᕈᓐᓇᕐᒪᖔᑦᑕ 

ᐱᓕᕆᐊᖑᔪᓄᑦ. ᐊᒥᓱᑦ ᓄᓇᕗᒻᒥ ᓇᖕᒥᓂᕆᔭᐅᔪᑦ ᖃᐅᔨᒪᙱᑦᑐᑦ ᖃᓄᖅ 

ᑳᓐᑐᓛᒃᑖᕋᓱᐊᕐᓂᕐᒥᑦ. 

ᐅᔭᕋᖕᓂᐊᕐᕕᖕᒥᓪᓕᑭᐊᖅ ᑕᒪᐅᙵᖅᑐᖃᕐᓂᕈᓂ ᐊᒻᒪ ᐆᒪᔪᐃᑦ 

ᐅᖓᓯᓪᓕᕙᓪᓕᐊᑐᐃᓐᓇᕐᓂᖅᐸᑕ? ᖃᓄᕐᓕ ᐃᑲᔪᖅᑕᐅᒍᓐᓇᕋᑦᑕ? ᑮᓇᐅᔭᖅᑎᒍᑦ 

ᐃᑲᔪᖅᑕᐅᒍᓐᓇᖅᐱᑖ? 

ᑐᙵᕕᒋᔭᐅᔪᒥ ᐱᕙᓪᓕᐊᑎᑦᑎᓂᕐᒧᑦ 

ᐅᓐᓄᒃᑯᑦ ᑲᑎᒪᓂᖅ ᑐᑭᓯᒋᐊᕈᑎᒃᓴᓂᑦ ᑐᓴᐅᒪᖃᑎᒌᓐᓂᕐᒥᑦ ᐊᖑᓇᓱᒡᕕᐅᓲᓂᒃ, ᑑᒑᓕᖕᓂᒃ, ᐊᒻᒪᓗ 

ᐊᐅᓪᓛᕐᕕᖕᓂᒃ. 

ᐊᒃᑐᐃᓂᖃᕐᓂᕐᒧᑦ ᖃᐅᔨᓴᕐᓂᕐᒧᑦ 

ᐅᓐᓄᒃᑯᑦ ᑲᑎᒪᓂᖅ ᐅᔭᕋᖕᓂᐊᕐᕖᑦ ᑲᒻᐸᓂᖏᑦ ᐅᓂᒃᑳᓕᐅᓲᖑᕚᑦ ᐊᕙᑎᒥᑦ ᓱᕋᐃᓕᖅᐸᑕ? ᑲᑐᔾᔨᖃᑎᒌᖑᔪᓂᒃ 

ᐱᑕᖃᖅᐹ ᓄᖅᑲᖅᑎᑦᑎᒍᓐᓇᖅᑐᒥᑦ ᐅᔭᕋᖕᓂᐊᕐᕕᖕᒥᑦ ᐊᑦᑐᐃᓂᖃᓪᓚᕆᓕᖅᐸᑦ? 

ᓄᖅᑲᖓᑎᑦᑎᔾᔪᑎᑕᖃᐅᕐᒪᑦ ᑐᒃᑐᕋᓱᐊᕐᓂᕐᒧᑦ ᐊᒻᒪ ᐊᒪᕈᐃᑦ ᑐᒃᑐᖃᑦᑕᕐᒪᑕ. 

ᖃᐅᔨᓴᕐᓂᖅᑕᖃᓲᖑᕚ ᑕᒪᔅᓱᒧᖓ? 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 

ᐅᓐᓄᒃᑯᑦ ᑲᑎᒪᓂᖅ ᑲᒻᐸᓂᐅᔪᑦ ᐱᔾᔪᑎᒋᔭᐅᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒃᑐᐃᓂᖃᒻᒪ ᐆᒪᔪᖁᑎᑦᑎᓐᓂᒃ ᐊᒻᒪ ᐊᖑᓇᓱᖕᓂᕆᔭᑦᑎᓐᓂᒃ. 

ᑕᕆᐅᑉ ᓯᑯᖓ ᐊᒻᒪ ᐊᐳᑎ ᓄᓇᒦᑦᑐᖅ ᐊᐅᓵᓕᖃᑦᑕᓕᖅᑐᖅ ᐅᐊᑦᑎᐊᕉᔪᔪᒥ. 

ᐊᓯᖏᑦ 

ᐅᓐᓄᒃᑯᑦ ᑲᑎᒪᓂᖅ ᖁᕕᐊᒋᓪᓚᕆᑦᑖᒃᑲᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᐹᕙᓐᓛᓐ; ᐊᕙᑎ 

ᑲᒪᒋᑦᑎᐊᖃᑎᒋᒋᐊᖃᕋᑦᑎᒍᑦ. 

ᐳᔪᖅ ᓄᓘᔮᕐᓂ ᖃᖓᑕᓲᖑᒻᒪᑦ ᐅᖓᓯᑦᑐᒧᑦ ᐊᒻᒪ ᓱᕈᐃᓲᖑᓪᓗᓂ ᐊᖏᔪᒥᑦ ᐃᓂᐅᔪᒥᑦ: 

ᓄᓇᖓ ᐊᒻᒪ ᑕᕆᐅᖓ ᐊᑯᓐᓂᖓᓃᑦᑐᖅ ᒥᑦᑎᒪᑕᓕᖕᒥᑦ ᐊᒻᒪ ᐃᒃᐱᐊᕐᔪᖕᒥᑦ. 

 

ᒥᑦᑎᒪᑕᓕᖕᒥᐅᑕᑦ ᐃᓄᖏᑦ ᐊᒃᓱᕈᖅᑐᑦ ᐳᔪᕐᒥᑦ ᑲᒪᓇᓱᐊᖅᖢᑎᒃ. 

 

ᓴᕕᕋᔭᒃᓴᔭᑦ ᓂᓚᖕᒦᑦᑐᖅ ᑏᑐᖅᑕᐅᓲᖑᓪᓗᓂ ᑎᒥᒧᑦ ᐱᐅᙱᑦᑐᖅ. ᐃᒥᕐᒥᑦ 

ᖃᓛᖅᑎᑦᑎᓲᖑᔪᒍᑦ ᑏᒃᓴᒧᑦ. 

ᐊᒥᓱᓂᒃ ᐅᔭᕋᖕᓂᐊᕋᒃᓴᓂᑦ ᐱᑕᖃᐅᖅᑐᖅ ᑕᒫᓂ. ᓴᕕᕋᔭᒃᓴᒥᑦ ᓇᓂᓯᓐᓂᖅᐸᑕ ᓯᕗᓂᒃᓴᒥᑦ 

ᑲᖏᖅᑐᒑᐱᒃ ᖃᓂᒋᔭᖓᓂ ᖁᕕᐊᒋᒐᔭᖅᑕᕋ ᓯᕗᓂᒃᓴᒥᑦ 

ᐃᖅᑲᓇᐃᔮᒃᓴᕆᔭᐅᑐᐃᓐᓇᕆᐊᓕᖕᓂᒃ, ᑭᓯᐊᓂ ᐃᓚᖏᑦ ᖁᕕᐊᒋᒐᔭᙱᑕᒃᑲ. 

 

ᑭᓇᑐᐃᓐᓇᖅ ᐳᕙᖕᒥᒍᑦ ᐋᓐᓂᐊᖅᑖᖅᓯᒪᕚ ᐅᔭᕋᖕᓂᐊᕐᕕᖕᓂᒃ? 

 

ᖃᐅᔨᓴᕐᓂᖅᑕᖃᖅᓯᒪᕚ ᐳᕙᒃᑯᑦ ᐋᓐᓂᐊᖅᑖᕐᓂᕐᒥᑦ ᐳᔪᕐᒥᑦ? 

ᐊᐱᖅᑯᑏᑦ ᒪᑐᐸᐃᖕᒃ ᒪᑐᓯᓂᕐᒧᑦ ᐸᕐᓇᐅᑎᓂᒃ ᐅᔭᕋᖕᓂᐊᕐᕕᐅᓯᒪᔪᓂᒃ. 

ᑮᓇᐅᔭᕐᓂᒃ ᐊᑐᐃᓐᓇᖅᑕᖃᖅᐹ ᓴᓗᒻᒪᖅᓴᐃᓂᕐᒧᑦ ᓱᓇᒃᑯᑖᓂᒃ ᕿᒪᒃᑕᐅᓂᑰᔪᓂᒃ ᓄᓇᒥᑦ? 

ᑐᑭᓯᒋᐊᕈᑏᑦ ᑐᒃᓯᕋᐅᑕᐅᓯᒪᔪᑦ ᐊᑐᕆᐊᖃᓪᓚᕆᑦᑐᓄᑦ (ᑮᓇᐅᔭᖃᑦᑎᑕᐅᓂᕐᒥᑦ 

ᑐᓴᐅᒪᑎᑦᑎᓗᑎᒃ ᐱᕙᓪᓕᐊᓂᖓᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓖᑦ 

14 

ᑲᑎᒪᓂᕐᒧᑦ ᑎᑎᖅᑲᑦ 

ᐅᖃᖅᑎᐅᔪᖅ ᐊᐱᖅᑯᑏᑦ/ᐅᖃᐅᓯᒃᓴᑦ 

ᐅᔭᕋᖕᓂᐊᖅᑎᒧᑦ ᐊᑭᖓᓄᑦ ᓄᓇᒥᑦ ᐅᑎᖅᑏᓂᕐᒥᑦ ᐊᒻᒪ ᓇᐅᑦᑎᖅᓱᕐᓂᕐᒥᑦ ᐅᔭᕋᖕᓂᐊᕐᓂᖅ 

ᐱᔭᕇᖅᑕᐅᓯᒪᓕᖅᐸᑦ) 

ᑲᔾᔭᐅᓴᕆᐊᖅᑐᖅᑐᑦ ᐅᒥᐊᕐᔪᐊᒃᑯᑦ ᑎᑭᖃᑦᑕᖅᓯᒪᓕᖅᑐᑦ ᐃᑭᕋᓴᖕᓄᑦ ᐊᒻᒪ ᑲᖏᖅᑐᓐᓄᑦ ᐊᒻᒪ 

ᐊᖑᓇᓱᒡᕕᒋᕙᑦᑕᑦᑎᓐᓄᑦ ᐊᒻᒪ ᐊᐅᓪᓛᕐᕕᒋᓲᕆᔭᑦᑎᓐᓄᑦ. ᑐᑭᓯᐅᒪᓂᖅᓴᐅᒍᒪᒐᓗᐊᖅᑐᖓ. 

ᑎᑭᑉᐸᓪᓕᐊᖃᑦᑕᓕᖅᐸᑕ ᐊᖑᓇᓱᒡᕕᒋᕙᑦᑕᑦᑎᓐᓄᑦ, ᐊᖑᓇᓱᒃᑎᐅᖃᑎᒃᑲ ᐅᕙᖓᓗ 

ᐊᔾᔨᓕᐅᕆᔪᓐᓇᖅᐸᕘ ᐅᖃᐅᓯᕆᓗᒍᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ? 

ᐅᔭᕋᖕᓂᐊᖅᑏᑦ ᑲᒻᐸᓂᖏᑦ ᐊᒻᒪ ᓯᓚᑖᓃᑦᑐᑦ ᑲᑐᔾᔨᖃᑎᒌᖑᔪᑦ ᓲᕐᓗ ᓄᓇᕐᔪᐊᒥᒃ ᓂᕐᔪᑎᑦ 

ᑮᓇᐅᔭᖏᓐᓄᑦ ᐊᒻᒪᓗ ᓯᕐᓈᖅᑏᑦ ᐅᖃᐅᓯᒃᓴᖃᓲᖑᕚ ᐱᓕᕆᔾᔪᓯᖓᓂ ᐱᕙᓪᓕᐊᑎᑦᑎᓂᕐᒧᑦ 

ᒪᓕᒃᑕᐅᔭᕆᐊᓖᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᑐᙵᕖᑦ ᐊᑐᖅᑕᐅᔭᕆᐊᓕᖕᓂᑦ? 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᕙᓪᓕᐊᑎᑦᑎᓯᒪᔪᑦ ᐱᐅᑦᑎᐊᖅᑐᓂᒃ ᑐᙵᕕᖕᓂᑦ 

ᐊᑐᖅᑕᐅᔭᕆᐊᓕᖕᓂᑦ ᓄᓘᔮᑦ ᐅᔭᕋᖕᓂᐊᕐᕕᖓᓄᑦ ᐅᕙᑦᑎᓐᓂᓪᓗ ᐃᑲᔪᑦᑎᐊᖅᓯᒪᓪᓗᑎᒃ. 

ᐃᓄᐃᑦ ᑲᔾᔭᐅᓴᕆᐊᖅᑐᓂᑦ ᐅᒥᐊᕐᔪᐊᕐᒦᑦᑐᑦ ᐊᖑᓇᓱᒃᐸᒃᑐᑦ ᑑᒑᓕᖕᓂᒃ ᐃᒪᖏᓐᓂᒃ 

ᒥᑦᑎᒪᑕᓕᖕᒥ. 

ᓇᒧ ᐅᓐᓂᕐᓗᒍᓐᓇᕋᑦᑕ ᐅᔭᕋᖕᓂᐊᕐᕕᖕᒧᑦ ᐊᐅᓚᔪᒧᑦ? 

3.4 ᖃᒪᓂ’ᑐᐊᖅ 

 

 

 

 

 

 

 

 

 

 

 

 

 

 

ᑲᑎᒪᓂᐅᑉ ᓇᐃᓈᕈᑎᑦ 

ᐅᓪᓗᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᖃᓄᐃᓕᐅᕐᓂᖏᑦ 

ᑎᑎᖅᑲᑦ 

ᐊᐃᑉᕆᓕ 26, 2023 ᕼᐋᒻᒪᓚᒃᑯᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᑎᖃᑎᖃᓚᐅᖅᑐᑦ 

ᖃᒪᓂ’ᑐᐊᕐᒥᑦ ᕼᐋᒻᒪᓚᒃᑯᑦ ᑲᑎᒪᔨᖏᓐᓂᒃ. ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᔭᓕᔪᑦ ᕼᐋᒻᒪᓚᒃᑯᓐᓂᒃ ᑐᓵᔨᓂᒃ 

ᐊᑐᐃᓐᓇᐅᑎᑦᑎᓚᐅᕐᓂᖏᓐᓄᑦ. 

ᓇᐃᓈᖅᓯᒪᔪᑦ ᐅᖃᐅᓯᐅᓚᐅᖅᑐᑦ ᐊᑖᓂ. 

ᐊᐃᑉᕆᓕ 25, 2023 ᐆᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᑎᖃᑎᖃᓚᐅᖅᑐᑦ 

ᖃᒪᓂ’ᑐᐊᕐᒥ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᑦ ᑲᑎᒪᔨᖏᓐᓂᒃ. 

ᓇᐃᓈᖅᓯᒪᔪᑦ ᐅᖃᐅᓯᐅᓚᐅᖅᑐᑦ ᐊᑖᓂ. 

ᐊᐃᑉᕆᓕ 25, 2023 ᐃᓕᓐᓂᐊᕐᕕᖕᒥ ᑲᑎᒪᓂᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᑎᖃᑎᖃᓚᐅᖅᑐᑦ 

ᖁᑦᑎᖕᓂᓕᖕᓂᒃ 10-12 ᐃᓕᓐᓂᐊᖅᑎᓂᒃ ᔫᓇ ᐊᒥᑦᓈᖅ 

ᐃᓕᓐᓂᐊᕐᕕᖕᒥᑦ. 

ᓇᐃᓈᖅᓯᒪᔪᑦ ᐅᖃᐅᓯᐅᓚᐅᖅᑐᑦ ᐊᑖᓂ. 

ᐊᐃᑉᕆᓕ 25, 2023 ᐅᓐᓄᒃᑯᑦ ᑲᑎᒪᓂᖅ ᑐᓵᔨ: ᐋᓕᒃᓵᓐᑐ ᐊᓗᖅ 

ᐅᐸᒍᑎᓯᒪᔪᑦ: 23 

ᓇᐃᓈᖅᓯᒪᔪᑦ ᐅᖃᐅᓯᐅᓚᐅᖅᑐᑦ ᐊᑖᓂ. 

 

ᑲᑎᒪᓂᕐᒧᑦ ᑎᑎᖅᑲᑦ 

ᐅᖃᖅᑎᐅᔪᖅ ᐊᐱᖅᑯᑏᑦ/ᐅᖃᐅᓯᒃᓴᑦ 

ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐃᓄᓕᒫᑦ ᐱᓕᕆᖃᑕᐅᓂᖏᑦ 

ᔫᓇ ᐊᒥᑦᓈᖅ 

ᐃᓕᓐᓂᐊᕐᕕᖕᒥᑦ 

ᐅᖃᖃᑎᒌᖕᓂᖃᕈᒪᔪᒍᑦ ᐃᓄᐃᑦ ᐅᐸᒍᑎᓯᒪᓗᑎᒃ, ᐅᕝᕙᓘᓐᓃᑦ ᖃᕋᓴᐅᔭᒃᑯᑦ. 

ᖃᐅᔨᔪᒪᔪᒍᑦ ᑮᓇᐅᔭᖃᖅᑎᑦᑎᓛᕐᒪᖔᑦ ᓄᓇᓕᖕᓄᑦ. 

ᐅᐸᒍᑎᖃᑦᑕᕈᒪᔪᒍᑦ ᐅᔭᕋᖕᓂᐊᕐᕕᐅᑉ ᐃᓂᒋᔭᖓᓄᑦ. 

ᐅᔭᕋᖕᓂᐊᕐᕕᖕᒥᑦ ᐃᖅᑲᓇᐃᔭᖅᑎᐅᔪᑦ ᐃᓕᓐᓂᐊᕐᕕᓕᐊᓪᓗᐊᖃᑦᑕᖅᑐᑦ ᐅᖃᓪᓚᒋᐊᖅᑐᕐᓗᑎᒃ 

ᐃᓕᓐᓂᐊᖅᑎᓄᑦ ᐊᑐᖅᓯᒪᔭᖏᓐᓂᒃ ᐊᒻᒪᓗ ᐃᖅᑲᓇᐃᔮᖏᓐᓂᒃ. 

ᑲᑎᒪᓂᕐᒧᑦ ᑎᑎᖅᑲᑦ 

ᐅᖃᖅᑎᐅᔪᖅ ᐊᐱᖅᑯᑏᑦ/ᐅᖃᐅᓯᒃᓴᑦ 

ᐱᓕᕆᔪᒪᔪᑦ ᑲᑎᖃᑎᖃᖁᔭᕗᑦ ᓄᓇᓕᖕᒥᐅᑕᓕᒫᓂᒃ, ᑖᒃᑯᐊᑐᐊᖑᖏᑦᑐᑦ ᐆᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᖏᑦ. 

ᐆᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᑦ 

ᐅᓚᕕᓴᐃᒋᐊᖃᙱᑦᑐᒍᑦ ᑐᒃᑐᓂᑦ ᐃᖏᕐᕋᕙᓪᓕᐊᑎᓪᓗᒋᑦ. 

ᓄᓇᕗᑦ ᒐᕙᒪᒃᑯᑦ ᐅᔭᒥᒃᓯᕙᓪᓕᐊᔪᑦ ᑐᒃᑐᓂᑦ. ᑐᒃᑐᓕᒫᑦ ᐅᔭᒥᒃᑕᐅᓪᓗᐊᙱᑦᑐᑦ. ᑕᒪᓐᓇ 

ᐊᒃᓱᕈᕐᓇᓕᕈᑕᐅᒐᔭᖅᑐᖅ ᓇᔾᔨᔪᓄᑦ ᑐᒃᑐᓄᑦ ᐊᒃᓱᕈᖅᑎᓪᓗᐊᙱᑦᑕᑦᑎᓐᓂᒃ. 

ᐅᓐᓄᒃᑯᑦ 

ᑲᑎᒪᓂᖅ 

ᖃᓄᖅ ᐅᕙᒎᓗᑕ, ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐊᒻᒪ ᐃᓐᓇᒪᕆᑦ, ᖃᐅᔨᒪᒐᔭᖅᐱᑕ ᖃᓄᐃᑦᑐᒥᑦ 

ᐊᒃᑐᐃᓂᖃᕋᔭᕐᒪᖔᖅ ᑕᐃᒪᐃᑦᑐᒥᑦ ᖃᐅᔨᓚᐅᖅᓯᒪᙱᒃᑯᑦᑕ? ᓲᕐᓗ, ᒪᑐᐸᐃᖕᒃ ᐅᔭᕋᖕᓂᐊᕐᕕᖓᓂ, 

ᐃᓚᖏᓐᓂᒃ ᖃᐅᔨᒪᓚᐅᙱᑦᑐᒍᑦ. ᐳᔪᖅ ᑕᐅᕙᙵᑦ 100 ᑭᓛᒥᑕ ᐊᖅᑯᑎᖓᓂ ᐊᒃᑐᐃᓂᖃᓲᖅ 

ᐊᖑᓇᓱᒃᑎᓂᒃ; ᑐᒃᑐᑦᑐᓐᓇᐃᓕᓲᖑᒻᒪᑕ ᐳᔪᐊᓗᖕᒧᑦ, ᐅᔭᖅᑲᖏᓐᓂᒡᓗ ᓄᑦᑎᖅᓯᑎᓪᓗᒋᑦ ᖄᖓ 

ᐳᔪᖃᖅᐸᒃᖢᓂ. ᑕᒪᓐᓇ ᐊᒃᑐᐃᓂᖃᕐᓂᐅᔪᖅ ᐊᒻᒪ ᖃᐅᔨᒪᓚᐅᙱᑦᑕᕗᑦ. 

 

ᐃᓄᐃᑦ ᖃᐅᔨᒪᔭᑐᖃᖏᑦ ᓱᓕᔪᑦ ᐊᒻᒪ ᑕᒻᒪᖅᓯᒪᙱᑦᑐᑦ; ᑕᒪᓐᓇ ᓴᙱᓂᕆᔭᕗᑦ. ᐃᓄᐃᑦ 

ᖃᐅᔨᒪᓚᐅᙱᑦᑐᑦ ᐃᑳᕈᓐᓇᕋᔭᙱᑦᑐᑦ ᐊᖅᑯᑎᒥᑦ ᖃᒧᑕᐅᔭᒃᑯᑦ ᐅᕝᕙᓘᓐᓃᑦ ᑎᓴᒪᓕᒃᑯᑦ. ᐃᓪᓗᕋᓛᒥᑦ 

ᓄᑦᑎᖅᑎᕆᓇᓱᓚᐅᖅᑐᖓ ᑭᓯᐊᓂ ᐊᔪᕐᓇᓚᐅᖅᑐᖅ, ᓇᑎᖓ ᓱᕋᑦᑎᖅᐸᓪᓕᐊᓚᐅᕐᒪᑦ. ᓄᑖᖑᔪᑦ 

ᐱᓕᕆᐊᒃᓴᑦ ᐊᒡᒋᖅᐸᓪᓕᐊᓕᖅᑎᓪᓗᒋᑦ, ᖃᓄᖅ ᑖᒃᑯᐊ ᐃᓱᒪᒋᖃᓯᐅᑎᓂᐊᕋᑦᑎᒍᑦ ᐊᑦᑐᖅᑕᐅᓂᕐᒧᑦ 

ᐅᓂᒃᑳᓕᐊᖑᔪᒧᑦ ᓱᓕ ᖃᐅᔨᒪᙱᑎᓪᓗᑕ? 

ᑮᓇᐅᔭᖃᙱᑦᑐᒍᑦ ᐃᓐᓇᑐᖃᕐᒧᑦ ᐃᑲᔪᖅᑕᐅᓂᕐᒧᑦ ᐋᖅᑭᒃᓱᐃᓂᕐᒥᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 

ᐅᖃᖃᑎᒌᖕᓂᖅ ᒪᑐᐃᖓᐃᓐᓇᖅᐸᖏᑦᑐᖅ ᐃᓄᓕᒫᓄᑦ; ᒪᑐᐃᖓᓲᖅ ᑲᑎᒪᔨᓄᑦ ᐊᒻᒪᓗ ᑲᑎᒪᔨᕋᓛᓄᑦ. 

ᓈᒻᒪᒃᑐᒥ ᐱᓕᕆᔾᔪᓯᐊᖑᔪᓂ 

ᔫᓇ ᐊᒥᑦᓈᖅ 

ᐃᓕᓐᓂᐊᕐᕕᖕᒥᑦ 

ᖃᐅᔨᒪᔪᒪᔪᒍᑦ ᖃᓄᐃᑦᑐᓂᑦ ᓴᓇᕐᕈᑎᓂᑦ ᐊᑐᕐᓂᐊᕐᒪᖔᑦ ᖃᓄᕐᓗ ᐊᑐᖅᑕᐅᓂᐊᕐᒪᖔᑦ. 

ᐃᓄᒋᐊᑦ ᐃᓕᑉᐸᒻᒪᑕ ᑕᐅᑐᓐᓂᒃᑯᑦ; ᑕᑯᔪᒪᔪᖓᓕ ᓄᓇᙳᐊᓂᒃ ᐊᒻᒪ ᐊᔾᔨᙳᐊᓂᒃ, ᓄᓇᙳᐊᕐᓗ 

ᑕᑯᒃᓴᐅᑎᑦᑎᓗᑎᒃ ᐃᖏᕐᕋᓂᖏᑦ ᖃᓄᖅ ᐊᑦᑐᖅᑕᐅᒐᔭᕐᒪᖔᑦ. 

ᐅᓐᓄᒃᑯᑦ 

ᑲᑎᒪᓂᖅ 

ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᓇᓱᒃᐸᒃᑕᕗᑦ ᐊᒻᒪ ᖃᓪᓗᓈᑦ ᑭᒡᓕᓯᓂᐊᖅᓯᒪᔭᖏᓐᓂᒃ. ᓲᕐᓗ, ᐊᒡᓂᑯ 

ᐄᒍᓪᐅ ᐅᔭᕋᖕᓂᐊᕐᕕᒃ ᐊᖅᑯᑎᒥᑦ ᐊᑐᕈᓐᓃᖃᑦᑕᓚᐅᖅᑐᑦ ᒪᑐᐸᐃᖕᒃᒧᑦ ᑐᒃᑐᑕᖃᖅᑎᓪᓗᒍ ᑕᐅᕙᓂ. 

ᓯᕗᓪᓕᖅᐹᑦ ᑐᒃᑐᐃᑦ ᐃᑳᖅᓯᒪᓕᕇᖅᑐᑦ. 

ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ ᐊᒃᑐᐃᓂᖃᕐᓂᕐᒧᑦ ᖃᐅᔨᓴᕐᓂᕐᒧᑦ 

ᔫᓇ ᐊᒥᑦᓈᖅ 

ᐃᓕᓐᓂᐊᕐᕕᖕᒥᑦ  

ᐃᖅᑲᓇᐃᔮᒃᓴᖅᑕᖃᕐᒪᖔᖅ ᖃᐅᔨᔪᒪᔪᒍᑦ. 

ᐊᒃᑐᐃᓂᖃᕐᓂᕐᒧᑦ ᖃᐅᔨᓴᕐᓂᕐᒧᑦ 

ᔫᓇ ᐊᒥᑦᓈᖅ 

ᐃᓕᓐᓂᐊᕐᕕᖕᒥᑦ 

ᖃᐅᔨᓴᕐᓂᖅᑕᖃᓪᓗᐊᖅᑐᖅ ᐃᖏᕐᕋᕕᐅᕙᒃᑐᑦ ᓇᐅᒃᑰᖅᐸᓐᓂᖏᓐᓂᒃ. 

ᐱᒋᐊᖅᑎᑕᐅᔪᒧᑦ ᐱᕙᓪᓕᐊᑎᑦᑎᓂᖅ 

ᕼᐋᒻᒪᓚᒃᑯᑦ ᒪᓕᒋᐊᓖᑦ ᐊᒻᒪ ᐊᑐᖅᑕᐅᔭᕆᐊᓖᑦ ᐱᓕᕆᐊᒃᓴᐃᑦ ᓇᓗᓇᐃᒃᑯᑕᖏᓐᓂᒃ ᐊᓯᔾᔨᕈᓐᓇᖅᐹᑦ ᓄᓇᓕᐅᔪᑦ 

ᖃᐅᔨᓐᓂᖅᐸᑕ ᑭᓱᑐᐃᓐᓇᖅ ᐊᐅᓚᓂᖃᑦᑎᐊᕐᓂᖏᑉᐸᑦ? ᐋᖅᑭᒋᐊᕈᑏᑦ ᕿᒥᕐᕈᔭᐅᑦᑎᐊᓲᖑᕙᑦ 

ᐅᕝᕙᓘᓐᓃᑦ ᐋᒃᑲ? 

ᐅᓐᓄᒃᑯᑦ 

ᑲᑎᒪᓂᖅ 

ᑭᖑᓕᕇᒃᑐᑦ ᐱᕙᓪᓕᐊᕈᑕᐅᔪᑦ ᖃᓄᖅ ᐱᔭᐅᕙᖕᒪᑕ? 

ᐳᔪᖓ ᑖᕙᙵᑦ ᒪᑐᐸᐃᖕᒃᒥᒃ ᑲᒪᒋᔭᐅᙱᑦᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. ᐳᔪᖅ 

ᐊᒃᑐᐃᓂᖃᓲᖅ ᐱᕈᖅᑐᓂᒃ, ᐃᒪᕐᒥᑦ ᐊᒻᒪ ᑰᓂᒃ, ᐃᖃᓗᖕᓂᒃ, ᐊᒻᒪ ᐆᒪᔪᓂᒃ. ᐃᓕᐅᕋᐃᒋᐊᓕᐅᒐᓗᐊᑦ 

ᐳᔪᓗᐊᕐᔭᐃᒃᑯᑎᓂᒃ ᐊᖅᑯᑎᓄᑦ; ᐱᓕᕆᐊᒃᓴᖓᑕ ᓇᓗᓇᐃᒃᑯᑕᖓᓃᑦᑑᒐᓗᐊᖅ ᑭᓯᐊᓂ 

ᑕᐃᒪᐃᓕᐅᖅᐸᖏᑦᑐᑦ. ᖃᐅᔨᒪᒌᖅᑐᒍᑦ ᐳᔪᖅ ᐊᑲᐅᙱᓕᐅᕈᑕᐅᓂᖓᓂ, ᖃᓄᕐᓕ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᐃᓄᓕᒫᓂᒃ ᐅᖃᖃᑎᒌᖕᓂᐅᔪᓄᑦ ᑲᑎᒪᓂᒃᑯᑦ ᓇᐃᓈᖅᓯᒪᔪᖅ ᐅᓂᑳᓕᐊᖅ 

ᑐᓴᐅᒪᑎᑦᑎᓗᑎᒃ ᐱᕙᓪᓕᐊᓂᖓᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓖᑦ 

17 

ᑲᑎᒪᓂᕐᒧᑦ ᑎᑎᖅᑲᑦ 

ᐅᖃᖅᑎᐅᔪᖅ ᐊᐱᖅᑯᑏᑦ/ᐅᖃᐅᓯᒃᓴᑦ 

ᐋᖅᑭᒋᐊᖅᓯᒍᓐᓇᖅᐱᑕ ᑖᓐᓇ ᐱᓕᕆᐊᒃᓴᖅ ᐃᓚᒋᐊᖅᑕᐅᓂᐊᕈᓂ? ᐱᓕᕆᔪᒪᔪᖅ ᓱᕋᐃᓐᓂᕈᓂ 

ᐊᖏᕈᑎᖓᓂ, ᓯᖁᒥᑦᑕᒥᓂᖓ ᑲᒪᒋᔭᐅᖅᑳᓪᓗᐊᖅᑐᖅ ᐊᖏᖅᑕᐅᓇᓱᓚᐅᙱᓐᓂᖏᓐᓂᒃ 

ᐋᖅᑭᒋᐊᕈᑎᒃᓴᒃᑲᓐᓂᕐᒧᑦ. 

ᐊᓯᖏᑦ 

ᔫᓇ ᐊᒥᑦᓈᖅ 

ᐃᓕᓐᓂᐊᕐᕕᖕᒥᑦ 

ᑐᓴᖅᑐᒻᒪᕆᐅᓲᖑᕗᒍᑦ ᓄᖑᓱᐃᑦᑐᓂᒃ ᐅᔭᕋᖕᓂᐊᕐᓂᕐᒥᑦ ᐊᒻᒪ ᖃᐅᔨᒃᑲᓐᓂᕈᒪᔪᒍᑦ ᑕᒪᔅᓱᒪ ᒥᒃᓵᓄᑦ. 

ᓄᓇᖕᒥᐅᑕᑦ ᐃᑲᔪᖅᓱᖅᓯᒪᔪᑦ ᐃᓚᒃᑲᓐᓂᖅᑕᐅᓗᑎᒃ ᐅᖅᓱᐊᓗᖃᐅᑏᑦ ᓴᓇᔭᐅᓗᑎᒃ ᑕᐅᕙᓂ 

ᒪᑐᐸᐃᖕᒃᒥᑦ ᐅᔭᕋᖕᓂᐊᕐᕕᒃ ᐊᐅᓚᓂᖃᕈᓐᓇᕐᓂᐊᕐᒪᑦ ᐊᖅᑯᑎ ᒪᑐᔭᐅᓯᒪᑎᓪᓗᒍ ᑐᒃᑐᐃᑦ 

ᐊᖅᑯᓵᖅᑎᓪᓗᒋᑦ. 

ᐆᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᑦ 

ᐅᖅᓱᐊᓗᖕᒥᑦ ᑯᕕᔪᖃᓚᐅᖅᑐᖅ ᐊᒻᒪ ᓱᓪᓗᑯᑖᖏᑦ ᕿᒪᒃᑕᐅᓪᓗᑎᒃ ᐃᒪᕐᒥᑦ ᓯᑯᓐᓂᐊᖅᑎᓪᓗᒍ 

ᐊᑯᓐᓂᖓᓂ ᐊᒡᓂᑯ ᐄᒍᓪ ᐅᔭᕋᖕᓂᐊᕐᕕᒃ ᑐᓚᒃᑕᕐᕕᖓᓂ ᐊᒻᒪ ᓄᑖᖑᔪᒥᑦ ᖃᒪᓂ’ᑐᐊᖅ ᑕᓯᖓᑕ 

ᑐᓚᒃᑕᕐᕕᖓᓂ. ᑖᓐᓇ ᐃᒪᖅ ᐃᒥᕐᕕᒋᕙᒃᑕᕗᑦ. ᖃᐅᔨᒋᐊᕈᓐᓇᖅᐱᓰ ᐸᕐᓇᐅᑎᓄᑦ ᓴᓗᒻᒪᖅᓴᐃᓂᕐᒧᑦ 

ᑕᓯᕐᒥᑦ ᐊᒻᒪ ᓄᓇᓕᐅᔪᖅ ᐊᑭᓕᖅᑕᐅᓂᐊᕐᒪᖔᖅ ᑕᒪᔅᓱᒧᖑ? ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᒃᑯᑦ 

ᑐᓴᐅᒪᑎᑕᐅᓚᐅᙱᑦᑐᑦ ᑕᐃᒪᐃᑎᓪᓗᒍ. ᖃᐅᔨᒪᑐᐃᓐᓇᖅᑐᒍᑦ ᐅᐱᓐᓇᕋᓂ ᐊᑕᐅᓯᕐᒥᑦ (1) 

ᑲᑎᒪᔨᑦᑎᓐᓂ ᐃᖅᑲᓇᐃᔭᖅᑐᖃᓚᐅᖅᑐᖅ ᓱᓪᓗᑯᑖᓂᒃ ᐲᔭᐃᑎᓪᓗᒋᑦ. 

ᖃᐅᔨᓴᖅᑕᐅᒐᑎ ᐃᖃᓪᓕᕿᔪᑦ ᖃᒪᓂ’ᑐᐊᖅ ᑕᓯᖓᓂ ᐊᒻᒪ ᓂᐱᓕᕐᔪᐊᕌᓘᓪᓗᑎᒃ. 

ᐅᖅᓱᐊᓗᖕᒥᑦ ᐅᓯᔪᖅ ᐅᔭᕋᕐᒧᑦ ᑐᓗᓚᐅᕐᒪᑦ, ᐊᒻᒪᖏᒃᑲᓗᐊᖅᖢᓂ. ᑭᓴᒃᓯᒪᓚᐅᕐᒪᑦ ᐊᔾᔨᐅᙱᑦᑐᒥᑦ 

ᐃᓂᒥᑦ. 

ᐅᖅᓱᐊᓗᖕᒥᑦ ᐅᓯᓲᑦ ᑯᕕᐅᕋᐃᓲᑦ ᑕᕆᐅᕐᒧᑦ. 

ᐅᓐᓄᒃᑯᑦ 

ᑲᑎᒪᓂᖅ 

ᑭᓇ ᐃᓱᒪᒃᓴᖅᓯᐅᓲᖑᒻᒪᑦ ᕿᒥᕐᕈᓂᑕᖃᕆᐊᖃᕐᒪᖔᖅ? 

ᐱᕕᖃᓗᐊᕌᓗᕙᖏᒻᒪᑕ ᐅᒥᐊᕐᔪᐊᒃᑰᖅᑎᑦᑎᓂᕐᒧᑦ ᐊᒻᒪ ᓄᓇᒥᑦ ᐱᓕᕆᐊᖑᔪᒧᑦ, ᓲᕐᓗ 

ᓄᓇᒥᙶᖅᑐᓂᑦ ᕿᓂᕐᓂᕐᒧᑦ ᐱᓕᕆᐊᖑᔪᒧᑦ. ᐱᓕᕆᐊᖑᔪᑦ ᐅᓄᖅᑐᑦ ᑲᔪᓯᑎᑕᐅᔪᓐᓇᙱᑦᑐᑦ 

ᐅᑭᐅᒃᑯᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑕᒪᔅᓱᒥᖓ ᐃᓱᒪᓲᖑᕚ ᐱᓕᕆᐊᖑᔪᒥᑦ 

ᑐᓂᔭᐅᑎᓪᓗᒋᑦ? ᖃᓄᖅ ᐊᑯᓂᐅᑎᒋᔪᒥᑦ ᑭᐅᔭᐅᓇᓱᒋᐊᖃᓲᖑᕚ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓂᒃ? 

 

ᐱᕕᖃᙱᓗᐊᕋᑦᑕ ᕿᒥᕐᕈᓂᕐᒥᑦ ᑐᑭᓯᒋᐊᕈᑎᒃᓴᓂᑦ, ᐊᓯᐊᓂᖔᖃᐃ ᐱᓕᕆᔾᔪᓯᖃᕆᐊᖃᖅᐱᑕ 

ᑭᒡᓕᒋᔭᐅᔪᒥᑦ ᑎᑭᐅᒪᓇᓱᓐᓂᕐᒧᑦ? 

ᐅᓯᓗᖅᓯᐅᓯᒪᓕᖅᑐᑦ ᑐᐊᐸᓂᒃ ᐊᕐᕌᒍᓄᑦ ᐊᕙᑎᓄᑦ (20) ᐊᒻᒪ ᐊᖏᔪᐊᓕᖕᒥᑦ ᓄᓇᒥᑦ ᑖᕙᓂ 

ᓱᕋᑦᑎᕆᕐᔪᐊᖅᓯᒪᔪᐊᓗᐃᑦ. ᑯᕕᕕᖓᓂ ᐊᒻᒨᖓᔪᖅ ᖃᖅᑲᒥᑦ ᐊᒻᒪ ᑯᕕᓲᖑᓪᓗᓂ ᑕᓯᕐᒧᑦ. ᐃᓛᑎᒍᑦ 

ᐃᓱᒪᔪᒍᓪᓕ ᐊᕙᑎᓕᕆᓂᕐᒧᑦ ᖃᐅᔨᓴᕐᓂᖃᕆᐊᓕᐅᒐᓗᐊᖅ. ᑭᓇ ᖃᓄᖅ ᐅᖃᕋᔭᕐᒪᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᕿᒥᕐᕈᔭᐅᒋᐊᓕᒃ? 

ᓄᓇᓕᓕᒫᑦ ᓄᓇᕗᒻᒥ ᐊᖅᑯᓯᐅᕈᒪᔪᑦ ᓇᒧᙳᐅᖓᖏᑦᑐᒥᑦ ᑭᓯᐊᓂ ᖃᐅᔨᓴᕐᓂᖅᑕᖃᙱᑦᑐᖅ 

ᐊᑦᑐᐃᓂᐅᒐᔭᖅᑐᓂᒃ ᐊᕙᑎᒧᑦ. 

ᒥᓂᔅᑕᐅᑉ ᐃᓱᒪᓕᐅᕈᑖ ᓲᖑᓂᖅᓴᐅᕚ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ? 

ᑐᒃᑐᓕᕆᓐᓂᖅᓴᐅᒐᑦᑕᓕ ᑕᒫᓂ, ᑭᓯᐊᓂ ᓄᓇᓖᑦ ᐊᓯᖏᑦ ᐊᓯᖏᓐᓂᒃ ᐆᒪᔪᖃᖅᑐᑦ. 

ᓱᒻᒪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᒪᓕᑦᑎᐊᕋᓗᐊᕐᒪᖔᑦ ᖃᐅᔨᓴᕐᓂᖃᙱᓚᑦ? 

ᐃᓛᓐᓂᒃᑯᑦ ᓲᕐᓗ ᓄᓇᒥᙶᖅᑐᓂᑦ ᕿᓂᕐᓂᕐᒧᑦ ᐱᓕᕆᐊᖑᔪᑦ ᐱᕙᒌᔭᕈᑎᒋᓯᒪᙱᑦᑕᑦᑎᓐᓂᒃ ᖄᖏᓲᑦ 

ᐱᓕᕆᔾᔪᑎᖓᓄᑦ ᕿᓚᒻᒥᐅᔪᒃᑯᑦ ᖁᐊᖅᓵᕈᑎᒋᓲᖑᓪᓗᑎᒍᑦ ᕿᒥᕐᕈᓂᖃᓕᖅᑎᓪᓗᒍ. 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᐃᓄᓕᒫᓂᒃ ᐅᖃᖃᑎᒌᖕᓂᐅᔪᓄᑦ ᑲᑎᒪᓂᒃᑯᑦ ᓇᐃᓈᖅᓯᒪᔪᖅ ᐅᓂᑳᓕᐊᖅ 

3.5 ᐊᕐᕕᐊᑦ 

 

 

 

 

 

 

 

 

 

 

 

 

 
 

ᑲᑎᒪᓂᐅᑉ ᓇᐃᓈᕈᑎᑦ 

ᐅᓪᓗᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᖃᓄᐃᓕᐅᕐᓂᖏᑦ 

ᑎᑎᖅᑲᑦ 

ᐊᐃᑉᕆᓕ 27, 

2023 

ᕼᐋᒻᒪᓚᒃᑯᑦ ᐃᖅᑲᓇᐃᔭᖅᑏᑦ ᑐᓂᓯᓚᐅᖅᑐᑦ ᓱᓇᒃᑯᑖᓂᒃ ᐊᒻᒪ ᐅᖃᐅᓯᖃᖅᖢᑎᒃ 

ᐱᕙᓪᓕᐊᓂᕆᔭᖓᓂ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ 

ᑐᙵᕖᑦ ᐊᑐᖅᑕᐅᔭᕆᐊᓖᑦ ᐊᐅᓚᑦᑎᔨᒻᒪᕆᐅᔪᒧᑦ. ᐃᖅᑲᓇᐃᔭᖅᑏᑦ 

ᐅᖃᒃᑲᓐᓂᓚᐅᖅᑐᑦ ᐱᕕᖃᕐᓂᐅᔪᖤᒃ ᖃᐅᔨᒋᐊᕐᕕᐅᒃᑲᓐᓂᓂᕐᒥᑦ 

ᐅᖃᖃᑎᒌᖕᓂᒃᑯᑦ ᕼᐋᒻᒪᓚᒃᑯᑦ ᑲᑎᒪᔨᓂᒃ ᑕᐃᒪᐃᒍᒪᒃᐸᑕ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᔭᓕᔪᑦ ᐃᖅᑲᓇᐃᔭᖅᑎᓂᒃ 

ᐃᑲᔪᖅᑕᐅᓚᐅᕐᓂᖏᓐᓂᒃ ᑐᓵᔨᒃᓴᒥᑦ ᓇᓂᓯᓂᕐᒥᑦ. 

ᐊᐃᑉᕆᓕ 27, 

2023 

ᐆᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᑦ 

ᐃᖅᑲᓇᐃᔭᖅᑏᑦ ᑐᓂᓯᓚᐅᖅᑐᑦ ᓱᓇᒃᑯᑖᓂᒃ ᐊᒻᒪ ᐅᖃᐅᓯᖃᖅᖢᑎᒃ 

ᐱᕙᓪᓕᐊᓂᕆᔭᖓᓂ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ 

ᑐᙵᕖᑦ ᐊᑐᖅᑕᐅᔭᕆᐊᓖᑦ ᐊᐅᓚᑦᑎᔨᒥᑦ ᐊᕐᕕᐊᑦ ᐆᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᒃᑯᖏᓐᓂᒃ. ᐃᖅᑲᓇᐃᔭᖅᑏᑦ ᐅᖃᒃᑲᓐᓂᓚᐅᖅᑐᑦ 

ᐱᕕᖃᕐᓂᐅᔪᖤᒃ ᖃᕋᓴᐅᔭᒃᑯᑦ ᖃᐅᔨᒋᐊᕐᕕᐅᒃᑲᓐᓂᓂᕐᒥᑦ 

ᐅᖃᖃᑎᒌᖕᓂᒃᑯᑦ ᑲᑎᒪᔨᓂᒃ ᑕᐃᒪᐃᒍᒪᒃᐸᑕ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᔭᓕᔪᑦ ᐃᖅᑲᓇᐃᔭᖅᑎᓂᒃ 

ᐃᑲᔪᖅᑕᐅᓚᐅᕐᓂᖏᓐᓂᒃ ᑐᓵᔨᒃᓴᒥᑦ ᓇᓂᓯᓂᕐᒥᑦ. 

ᐊᐃᑉᕆᓕ 27, 

2023 

ᐃᓕᓐᓂᐊᕐᕕᖕᒥ ᑲᑎᒪᓂᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ 

ᑲᑎᖃᑎᖃᕈᓐᓇᓚᐅᙱᑦᑐᑦ ᐃᓕᓐᓂᐊᕐᕕᐊᓗᖕᒥᑦ ᐃᓕᓐᓂᐊᖅᑎᓂᑦ 

ᐊᒻᒪ ᒪᓂᒪᑎᑦᑎᖔᓚᐅᖅᑐᑦ ᖃᕋᓴᐅᔭᒃᑯᑦ ᖃᐅᔨᒋᐊᒃᑲᓐᓂᓂᕐᒧᑦ 

ᑲᑎᒪᓂᖃᖔᕐᓗᑎᒃ. 

ᐊᐃᑉᕆᓕ 27, 

2023 

ᐅᓐᓄᒃᑯᑦ ᑲᑎᒪᓂᖅ ᑐᓵᔨ: ᐊᒥᓪ ᐊᕐᓇᓚᒃ 

ᐅᐸᒍᑎᓯᒪᔪᑦ: 8 

ᓇᐃᓈᖅᓯᒪᔪᑦ ᐅᖃᐅᓯᐅᓚᐅᖅᑐᑦ ᐊᑖᓂ. 

 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᐃᓄᓕᒫᓂᒃ ᐅᖃᖃᑎᒌᖕᓂᐅᔪᓄᑦ ᑲᑎᒪᓂᒃᑯᑦ ᓇᐃᓈᖅᓯᒪᔪᖅ ᐅᓂᑳᓕᐊᖅ 

ᑐᓴᐅᒪᑎᑦᑎᓗᑎᒃ ᐱᕙᓪᓕᐊᓂᖓᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓖᑦ 

ᑲᑎᒪᓂᕐᒧᑦ ᑎᑎᖅᑲᑦ 

ᐅᖃᖅᑎᐅᔪᖅ ᐊᐱᖅᑯᑏᑦ/ᐅᖃᐅᓯᒃᓴᑦ 

ᐊᒃᑐᐃᓂᖃᕐᓂᕐᒧᑦ ᖃᐅᔨᓴᕐᓂᕐᒧᑦ 

ᐅᓐᓄᒃᑯᑦ ᑲᑎᒪᓂᖅ ᐊᐅᒃᑕᔫᑦ ᐴᕕᓃᑦ ᐊᒻᒪ ᓴᓃᑦ ᕿᒪᑦᑕᐅᖃᑦᑕᕆᐊᖃᙱᑦᑐᑦ ᓄᓇᒥᑦ. ᐊᒃᑐᐃᓂᖃᓲᑦ 

ᐆᒪᔪᓂᒃ ᐊᒻᒪ ᐆᒪᔪᐃᑦ ᐱᒻᒪᕆᐅᒋᓪᓚᕆᒃᑕᕗᑦ. 

ᐊᓯᖏᑦ  

ᐅᓐᓄᒃᑯᑦ ᑲᑎᒪᓂᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᔾᔨᕈᓱᒃᐹ ᑭᒡᓕᓕᐊᕆᔭᐅᓯᒪᔪᓂᒃ 

ᐊᑲᐅᙱᓕᐅᕈᑕᐅᔪᓂᒃ ᒐᕙᒪᒃᑯᓐᓂᒃ ᐊᒻᒪ ᑕᓇᐃᓂᒃ? 

ᑭᓇᑐᐃᓐᓇᖅ ᐃᖅᑲᓇᐃᔮᖅᑖᕈᒪᓐᓂᕈᓂ ᑲᒻᐸᓂᒥᑦ, ᓇᒧᙳᐅᒐᔭᖅᐸᑦ? 

3.6 ᖁᕐᓗᖅᑐᖅ 

 

 

 

 

 

 

 

 

 

 

 

 

 

ᑲᑎᒪᓂᐅᑉ ᓇᐃᓈᕈᑎᑦ 

ᐅᓪᓗᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᖃᓄᐃᓕᐅᕐᓂᖏᑦ 

ᑎᑎᖅᑲᑦ 

ᔫᓂ 5, 2023 ᕼᐋᒻᒪᓚᒃᑯᑦ ᐃᖅᑲᓇᐃᔭᖅᑏᑦ ᑐᓂᓯᓚᐅᖅᑐᑦ ᓱᓇᒃᑯᑖᓂᒃ ᐊᒻᒪ ᐅᖃᐅᓯᖃᖅᖢᑎᒃ 

ᐱᕙᓪᓕᐊᓂᕆᔭᖓᓂ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ 

ᑐᙵᕖᑦ ᐊᑐᖅᑕᐅᔭᕆᐊᓖᑦ ᐊᐅᓚᑦᑎᔨᒻᒪᕆᐅᔪᒧᑦ. ᐃᖅᑲᓇᐃᔭᖅᑏᑦ 

ᐅᖃᒃᑲᓐᓂᓚᐅᖅᑐᑦ ᐱᕕᖃᕐᓂᐅᔪᖤᒃ ᖃᐅᔨᒋᐊᕐᕕᐅᒃᑲᓐᓂᓂᕐᒥᑦ 

ᐅᖃᖃᑎᒌᖕᓂᒃᑯᑦ ᕼᐋᒻᒪᓚᒃᑯᑦ ᑲᑎᒪᔨᓂᒃ ᑕᐃᒪᐃᒍᒪᒃᐸᑕ. 

ᔫᓂ 5, 2023 ᐆᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᖏᑦ 

ᐃᖅᑲᓇᐃᔭᖅᑏᑦ ᑐᓂᓯᓚᐅᖅᑐᑦ ᓱᓇᒃᑯᑖᓂᒃ ᐊᒻᒪ ᐅᖃᐅᓯᖃᖅᖢᑎᒃ 

ᐱᕙᓪᓕᐊᓂᕆᔭᖓᓂ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ 

ᑐᙵᕖᑦ ᐊᑐᖅᑕᐅᔭᕆᐊᓖᑦ ᖁᓪᓗᖅᑑᖅ ᐊᖑᓐᓂᐊᖅᑏᑦ 

ᑲᑐᔾᔨᖃᑎᒌᖏᓐᓄᑦ. ᐃᖅᑲᓇᐃᔭᖅᑏᑦ ᐅᖃᒃᑲᓐᓂᓚᐅᖅᑐᑦ 

ᐱᕕᖃᕐᓂᐅᔪᖤᒃ ᖃᕋᓴᐅᔭᒃᑯᑦ ᖃᐅᔨᒋᐊᕐᕕᐅᒃᑲᓐᓂᓂᕐᒥᑦ 

ᐅᖃᖃᑎᒌᖕᓂᒃᑯᑦ ᑲᑎᒪᔨᓂᒃ ᑕᐃᒪᐃᒍᒪᒃᐸᑕ. 

ᔫᓂ 5, 2023 ᐃᓕᓐᓂᐊᕐᕕᖕᒥ ᑲᑎᒪᓂᖅ ᖁᕐᓗᖅᑐᖅ ᖁᑦᑎᖕᓂᖅᓴᖅ ᐃᓕᓐᓂᐊᕐᕕᖕᒥᑦ ᑭᖑᓪᓕᖅᐹᖅᓯᐅᓚᐅᕐᒪᑕ 

ᔫᓂ 5−ᒥᑦ, 2023, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᐃᖅᑲᓇᐃᔭᖅᑎᖏᑦ ᑲᑎᖃᑎᖃᕈᓐᓇᓚᐅᙱᑦᑐᑦ ᐃᓕᓐᓂᐊᕐᕕᐊᓗᖕᒥᑦ 

ᐃᓕᓐᓂᐊᖅᑎᓂᑦ ᐊᒻᒪ ᒪᓂᒪᑎᑦᑎᖔᓚᐅᖅᑐᑦ ᖃᕋᓴᐅᔭᒃᑯᑦ 

ᑲᑎᒪᓂᖃᖔᕐᓗᑎᒃ ᐃᓕᓐᓂᐊᕐᓇᐅᑉ ᐊᕐᕌᒍᖓ ᐃᓱᓕᓚᐅᙱᓐᓂᖓᓂ. 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᐃᓄᓕᒫᓂᒃ ᐅᖃᖃᑎᒌᖕᓂᐅᔪᓄᑦ ᑲᑎᒪᓂᒃᑯᑦ ᓇᐃᓈᖅᓯᒪᔪᖅ ᐅᓂᑳᓕᐊᖅ 

ᑐᓴᐅᒪᑎᑦᑎᓗᑎᒃ ᐱᕙᓪᓕᐊᓂᖓᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓖᑦ 

ᔫᓂ 5, 2023 ᐅᓐᓄᒃᑯᑦ ᑲᑎᒪᓂᖅ ᖁᔭᓐᓇᒦᒃ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᒪᑐᐃᖅᓯᓂᕐᒧᑦ 

ᐅᖃᐅᓯᒃᓴᖏᓐᓄᑦ. 

ᑐᓵᔨ: ᒨᓇ ᑎᒃᑖᓕᒃ 

ᐅᐸᒍᑎᓯᒪᔪᑦ: 25 

ᓇᐃᓈᖅᓯᒪᔪᑦ ᐅᖃᐅᓯᐅᓚᐅᖅᑐᑦ ᐊᑖᓂ. 

 

ᑲᑎᒪᓂᕐᒧᑦ ᑎᑎᖅᑲᑦ 

ᐅᖃᖅᑎᐅᔪᖅ ᐊᐱᖅᑯᑏᑦ/ᐅᖃᐅᓯᒃᓴᑦ 

ᐊᓯᖏᑦ 

ᐅᓐᓄᒃᑯᑦ ᑲᑎᒪᓂᖅ ᖃᓄᖅ ᐱᓕᕆᔪᒪᔪᑦ ᑲᒪᓲᖑᕙᑦ ᓄᓇᒥᑦ ᐃᓗᑐᔪᓂᒃ ᐊᒻᒪ ᐊᖑᓇᓱᒃᑎᓂᒃ ᐅᔾᔨᕈᓱᓕᖅᑎᑦᑎᓲᖑᕙᑦ 

ᐅᓗᕆᐊᓇᖅᑐᒦᓂᐊᖏᒻᒪᑕ ᓄᓇᒦᑎᓪᓗᒋᑦ, ᐱᓗᐊᖅᑐᒥᑦ ᐅᑭᐅᒃᑯᑦ? 

 

4 ᓇᐃᓪᓕᒋᐊᖅᓯᒪᔪᖅ ᐊᒻᒪᓗ ᐃᓱᖓ 

ᐃᖏᕐᕋᓐᓂᓕᒫᖓᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᓄᓕᒫᓂᒃ ᐅᖃᖃᑎᒌᖕᓂᐅᔪᓂᒃ, ᓄᓇᓕᖕᓂ ᐃᓄᐃᑦ 

ᐅᖃᐅᓯᒃᓴᖃᖃᑦᑕᓚᐅᕐᑐᑦ, ᖃᐅᔨᒪᔭᕐᒥᓂᒃ ᐅᖃᖃᑦᑕᓚᐅᕐᑐᑦ, ᐊᒻᒪᓗ ᐊᐱᕆᑦᑕᓚᐅᕐᑐᑦ ᐊᔾᔨᒌᖏᑦᑐᓂᒃ ᐱᔾᔪᑎᒋᓪᓗᒍ 

ᐱᕙᓪᓕᐊᑎᑦᑎᓂᕐᒥᑦ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓖᑦ ᐊᒻᒪᓗ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᖃᐅᔨᓴᕐᓂᒧᑦ ᐱᓕᕆᔾᔪᓯᖏᓐᓂᒃ. ᐅᖃᐅᓯᐅᔪᑦ ᐅᑯᓂᖓ ᐱᔾᔪᑎᖃᕐᓂᕐᓴᐅᓚᐅᕐᑐᑦ: 

▪ ᑐᓴᐅᒪᑎᑦᑎᓂᕐᒥᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

▪ ᐃᓄᓕᒫᓂᒃ ᐃᓚᐅᑎᑦᑎᓂᖅ (ᒪᒃᑯᒃᑐᓂᒡᓗ ᐃᓚᐅᑎᑦᑎᓂᕐᒥᑦ) ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᐅᔪᒧᑦ 

ᑐᒃᓯᕌᖑᓯᒪᔪᒧᑦ ᐱᓕᕆᐊᒃᓴᒧᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒥᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᒧᑦ 

▪ ᐃᑲᔫᑎᒃᓴᑦ ᓱᓇᒃᑯᑖᑦ ᓄᓇᓕᖕᓄᑦ 

▪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 

▪ ᒫᓐᓇᐅᔪᖅ ᐱᓕᕆᐊᖑᔪᓄᑦ ᑐᕌᖓᔪᑦ ᐊᒃᑐᐃᓂᐅᔪᑦ ᐊᒻᒪ ᐊᐱᖅᑯᑏᑦ 

▪ ᓄᓇᓕᖕᒥ ᑐᙵᕕᖃᕐᓗᑎᒃ ᓇᐅᑦᑎᖅᓱᕐᓂᕐᒥᑦ 

▪ ᓱᕋᒃᑕᐅᑦᑕᐃᓕᓂᕐᓂ, ᓇᐅᑦᑎᖅᓱᕐᓂᕐᒥᑦ, ᐊᒻᒪ ᒪᑐᔭᐅᓯᒪᓕᖅᑎᓪᓗᒍ 

▪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᔾᔪᓯᖏᑦ ᐊᒻᒪᓗ ᐱᓕᕆᔾᔪᓯᐅᔪᖅ ᐱᕙᓪᓕᐊᑎᑦᑎᓂᕐᒥᑦ ᐊᑐᖅᑕᐅᒐᔪᒃᑐᑦ 

ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓖᑦ 

▪ ᐃᖅᑲᓇᐃᔮᒃᓴᑦ 

▪ ᐱᒋᐊᕈᑕᐅᔪᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐃᓚᒋᐊᖅᑕᐅᔪᓂ 

 

ᖁᔭᓕᓯᒪᓂᕐᒥᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐱᓕᕆᔾᔪᓯᖓᓄᑦ ᐊᒻᒪᓗ ᐱᓕᕆᐊᖑᓄᑦ ᐱᕙᓪᓕᐊᑎᑦᑎᓂᕐᒥᑦ 

ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓖᑦ ᐅᖃᐅᓯᐅᖃᑦᑕᓚᐅᖅᑐᖅ ᐳᓚᕋᕐᓂᖏᓐᓂᒃ. 

ᓄᓇᖕᒥᐅᑕᑦ ᖁᕕᐊᓱᓚᐅᖅᑐᑦ ᐃᓚᓕᐅᔾᔭᐅᓚᐅᕐᒪᑕ ᐱᓕᕆᓂᕐᒧᑦ−ᑐᙵᕕᒋᔭᐅᔪᒥᑦ ᐅᖃᖃᑎᒌᓐᓂᕐᒥᑦ ᐊᒻᒪᓗ ᑐᓴᖅᑕᐅᓪᓗᑎᒃ 

ᑐᙵᕖᑦ ᐊᑐᖅᑕᐅᔭᕆᐊᓕᖕᓂᑦ ᐱᓕᕆᔪᒪᔪᓄᑦ. ᐅᖃᐅᓯᒃᓴᕆᔭᐅᔪᑦ ᐊᒻᒪᓗ ᖃᐅᔨᒪᔭᐅᔪᑦ ᐅᖃᐅᓯᐅᔪᑦ ᐊᒻᒪᓗ ᐊᐱᖅᑯᑎᐅᔪᑦ 

ᐱᒻᒪᕆᐅᔪᒥᒃ ᐊᑑᑎᓖᑦ ᐱᕙᓪᓕᐊᑎᑦᑎᓂᕐᒥᑦ ᐋᖅᑭᒋᐊᖅᓯᒪᔪᖅ ᑎᑎᕋᖅᑕᐅᒋᐊᕐᖓᕈᑦ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ 

ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓖᑦ. ᑐᑭᓯᒋᐊᕈᑏᑦ ᑐᓴᖅᑎᑕᐅᔪᑦ ᐱᔾᔪᑎᖃᕐᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑕ ᐱᓕᕆᔾᔪᓯᖏᓐᓂᒃ ᐅᕝᕙᓘᓐᓃᑦ ᐱᓕᕆᐊᓪᓗᐊᑕᕐᓂᒃ ᐊᑐᖅᑕᐅᒐᔭᖅᑐᑦ ᓈᒻᒪᒃᑎᓪᓗᒋᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᖁᔭᓕᔪᑦ ᓄᓇᖕᒥᐅᑕᓂᑦ ᐱᕙᓪᓕᐊᑎᑦᑎᓂᕐᒥᑦ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ 

ᐊᑐᖅᑕᐅᔭᕆᐊᓖᑦ ᐊᒻᒪᓗ ᐊᔭᐅᕆᔪᑦ ᓄᓇᖕᒥᐅᑕᓂᑦ ᐊᒻᒪᓗ ᓄᓇᓕᖕᒥ ᑲᑐᔾᔨᖃᑎᒌᓂᑦ ᑲᔪᓯᓗᑎᒃ ᐱᖃᑕᐅᕙᒡᓗᑎᑦ 

ᕿᒥᕐᕈᓂᖓᓂ ᐋᖅᑭᒋᐊᖅᓯᒪᔪᖅ ᑎᑎᕋᖅᑕᐅᒋᐊᕐᖓᕈᑦ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ 

ᐊᑐᖅᑕᐅᔭᕆᐊᓖᑦ. 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᐃᓄᓕᒫᓂᒃ ᐅᖃᖃᑎᒌᖕᓂᐅᔪᓄᑦ ᑲᑎᒪᓂᒃᑯᑦ ᓇᐃᓈᖅᓯᒪᔪᖅ ᐅᓂᑳᓕᐊᖅ 

ᑐᓴᐅᒪᑎᑦᑎᓗᑎᒃ ᐱᕙᓪᓕᐊᓂᖓᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ ᐊᑐᖅᑕᐅᔭᕆᐊᓖᑦ 

ᑲᑎᒪᔩᑦ ᖁᔭᓕᔪᒪᔪᑦ ᓄᓇᖕᒥᐅᑕᓂᑦ ᐱᖃᑕᐅᓚᐅᕐᓂᖏᓐᓂᒃ ᐊᒻᒪ ᑐᙵᓴᐃᓚᐅᕐᓂᖏᓐᓂᒃ, ᑐᓵᔨᐅᔪᑦ, ᓄᓇᖕᒥᐅᑕᑦ, 

ᕼᐋᒻᒪᓚᐃᑦ, ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᐊᒻᒪᓗ ᓄᓇᖕᒥ ᓇᖕᒥᓂᕆᔭᐅᔪᑦ ᐃᑲᔪᓚᐅᖅᑐᓂᒃ ᐃᓂᒃᓴᓕᐅᕐᓂᕐᒧᑦ, 

ᐱᔭᕆᐅᑐᔪᓄᑦ, ᐊᒻᒪᓗ ᐋᖅᑭᒃᓱᐃᓂᕐᒥᑦ ᐊᑐᓂ ᑲᑎᒪᓂᐅᔪᒥᑦ ᐃᑲᔪᓚᐅᕐᓂᖏᓐᓄᒡᓗ ᑖᒃᑯᐊ ᑲᑎᒪᓂᐅᔪᑦ 

ᑲᔪᓯᓂᖃᑦᑎᐊᕈᓐᓇᓚᐅᕐᒪᑕ. 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᐃᓄᓕᒫᓂᒃ ᐅᖃᖃᑎᒌᖕᓂᐅᔪᓄᑦ ᑲᑎᒪᓂᒃᑯᑦ ᓇᐃᓈᖅᓯᒪᔪᖅ ᐅᓂᑳᓕᐊᖅ 

ᑐᓴᐅᒪᑎᑦᑎᓗᑎᒃ ᐱᕙᓪᓕᐊᓂᖓᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ 

ᐊᑐᖅᑕᐅᔭᕆᐊᓖᑦ 

5 ᐊᑦᑕᑕᖅᑎᓯᒪᔪᖅ A 

 

ᐋᖅᑭᑦᑎᐊᖅᓯᒪᔭᕆᐊᑐᖏᑦᑐᑦ ᓇᐃᓈᖅᓯᔾᔪᑎᑦ 

 

ᐱᓕᕆᔾᔪᑕᐅᓪᓗᐊᑕᓱᖅ ᐊᒃᑐᖅᑕᐅᓂᕐᒥᑦ ᐅᖃᐅᓯᖃᒃᓯᒪᔪᑦ ᒪᓕᒃᑕᐅᔭᕆᐊᓖᑦ ᐱᔭᐅᑎᑦᑎᓂᐋᕐᒪᑕ ᑐᓴᐅᒪᔾᔪᑎᒃᓴᓂᒃ 

ᑐᒃᓯᕋᐅᑎᓕᐅᖅᓯᒪᔪᒧᑦ ᐋᖅᑭᒃᓱᐃᑎᓪᓗᒋᑦ ᑖᒃᑯᐊ ᐊᒃᑐᖅᑕᐅᓂᕐᒥᑦ ᐅᖃᐅᓯᖃᒃᓯᒪᔪᑦ, ᑭᖑᓕᕇᒃᑐᓂᒃ ᑎᑎᕋᒃᓯᒪᔪᖁᑎᓂ 

ᓇᓗᓇᐃᔭᐅᖅᓯᒪᓪᓗᑎᒃ ᐸᕐᓇᖕᓂᐅᔪᓂᑦ, ᐊᑐᓕᖅᑎᑕᐅᓂᖏᓐᓂᒃ, ᐊᒻᒪᓗ ᐱᓕᕆᐊᖑᓕᕐᓂᖏᓐᓂᑦ 

ᐊᑐᕈᓐᓃᖅᑎᑕᐅᓂᖏᑦ ᐱᓕᕆᐊᓴᐅᑉ ᑕᐃᒫᖑᒋᐊᖃᒃᑎᑕᐅᓪᓗᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (NIRB) 

ᕿᒥᕐᕈᔭᐅᓂᖏᓐᓄᑦ. ᐱᓕᕆᐊᒃᓴᓕᕆᓯᒪᔪᑦ ᒪᓕᒃᑕᐅᔭᕆᐊᓕᑦ ᐱᔭᐅᑎᑕᐅᓂᐊᖅᑐᑦ ᐱᔭᐅᔭᕆᐊᖃᑐᐊᖅᐸᑕ. 

 

ᐅᖃᐅᓯᐅᓪᓗᐊᑕᕐᓂᐊᖅᑐᑦ ᐅᖃᖃᑎᒌᖕᓂᕐᒧᑦ ᐊᒻᒪ ᐅᖃᐅᓯᒃᓴᓕᐅᕐᓂᕐᒧᑦ 

 

ᐊᒥᓱᑲᓪᓚᐃᑦ ᐅᖃᓚᐅᑎᒋᔭᐅᔪᑦ ᓇᓗᓇᐃᖅᑕᐅᓚᐅᖅᐳᑦ ᕿᒥᕐᕈᓂᖃᒃᑎᓪᓗᒋᑦ ᑎᓯᐱᕆ 6, 2018−ᒥ ᐅᖃᐅᓯᕆᔭᐅᔪᑦ 

ᑐᓂᔭᐅᔪᑎᓪᓗᒋᑦ ᐅᑯᓇᓃᑦᑐ ᑎᑎᕋᖅᑕᐅᒋᐊᕐᖓᕈᑦ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ 

ᐊᑐᖅᑕᐅᔭᕆᐊᓖᑦ, ᒫᓐᓇᕋᑖᖑᓚᐅᖅᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐱᓕᕆᓂᖏᓐᓂ, ᐊᒻᒪᓗ 

ᐊᔾᔨᐸᓗᖏᑎᒍ ᐃᖃᓇᐃᔭᖑᔪᓂ ᐊᓯᖏᓐᓂ ᐊᕕᒃᑐᖅᓯᒪᓂᐅᔪᓂ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᑐᒃᓯᕋᕐᒪᑕ ᐅᖃᕕᖃᖁᔨᓪᓗᑎᒃ ᒪᑯᓇᓂ ᐅᖃᓚᐅᑎᒋᔭᐅᔪᓂ, ᐱᖃᓯᐅᑎᓪᓗᒋᑦ ᖃᓄᑐᐃᓐᓇᖅ ᐃᓚᒃᑲᓐᓂᖏᓐᓂᑦ 

ᑭᐅᔾᔪᑕᐅᔪᓂᑦ ᐱᓕᕆᖃᑕᐅᔪᓂᑦ: 

 

ᐅᖃᐅᓯᔅᓴᐃᑦ ᓇᓗᓇᐃᔭᖅᓯᒪᔪᑦ 

ᐃᓄᐃᑦ ᖃᐅᔨᒪᔭᑐᖃᖏᑦ 

ᐊᒻᒪᓗ ᐃᓄᓕᒫᑦ 

ᐱᓕᕆᖃᑕᐅᓂᖏᑦ 

▪ ᐃᓄᐃᑦ ᐊᒻᒪᓗ ᓄᓇᓕᖕᒥᐅᑕᐃᑦ ᐱᓕᕆᖃᑕᐅᔭᕆᐋᖃᕐᒪᑕ 

ᐱᓕᕆᐊᖑᓂᓕᒫᖏᓐᓂ ᐃᓘᓐᓇᑎᒃ ᖃᓄᐃᓕᕙᓪᓕᐊᓂᖏᓐᓂ 

ᐱᓕᕆᐊᒃᓴᖁᑎᐅᑉ ᐱᕙᓪᓕᐊᑎᑕᐅᓂᖓᓂ. 

▪ ᐃᓄᐃᑦ ᖃᐅᔨᒪᔭᑐᖃᖏᑦ ᑐᓴᖅᑎᑦᑎᔭᕆᐋᖄᕐᒪᑕ ᐃᓘᓐᓇᖏᓐᓂᑦ 

ᖃᓄᐃᓕᖓᓂᖏᓐᓂᑦ ᐊᒃᑐᐃᓂᖏᓐᓂᒃ ᖃᐅᔨᓴᖅᓯᐅᔪᑦ. 

▪ ᑐᒃᓯᕋᐅᑎᓕᐅᖅᓯᒪᔪᖅ ᑐᓴᖅᑎᑦᑎᔭᕆᐋᖄᕐᓂᐋᖅᑐᖅ ᖃᓄᖅ 

ᒪᓕᒃᑎᒋᓯᒪᖕᒪᖔᕐᒥ ᐃᓘᓐᓇᖏᓐᓂᒃ ᐊᑐᖅᑕᐅᔪᓐᓇᖅᑐᓂᒃ ᐃᓄᖕᓂᑦ 

ᒪᓕᒃᑕᐅᖁᔭᐅᔪᓂᑦ ᓄᐊᑕᐅᓯᒪᔪᓂᑦ, ᓴᐳᒻᒥᒃᓯᓂᕐᒧᑦ, ᐊᒻᒪᓗ ᐊᑐᖅᑕᐅᓂᖏᓐᓂᑦ 

ᐃᓄᐃᑦ ᖃᐅᔨᒪᔭᑐᖃᖏᑕ. 

▪ ᐃᓄᐃᑦ ᐃᓚᐅᖃᑕᐅᔭᕆᐊᖃᖅᐳᑦ ᑕᒪᒃᑭᓂ ᑲᑎᖅᓱᐃᓂᕐᒥ ᐊᒻᒪ 

ᑐᑭᓕᐊᖑᓂᖓᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᒻᒪ ᐊᓯᖏᓐᓂ 

ᖃᐅᔨᒪᓂᐅᔪᓂ ᐅᖃᐅᓯᐅᔪᓂ. 

▪ ᑐᒃᓯᕋᐅᑎᓕᐅᖅᓯᒪᔪᖅ ᐱᔭᐅᑎᑦᑎᔭᕆᐋᖃᕐᓂᐋᖅᑐᖅ ᐱᔾᔪᑎᒋᔭᖏᓐᓂᒃ 

ᐱᔭᕇᒃᓯᔾᔪᑎᖏᑕᑦ ᐊᔾᔨᒋᔭᐅᖏᓪᓗᑎᒃ ᑕᐃᑯᓇᖓᑦ ᓄᓇᓕᖕᒥᑦ 

ᑐᑭᓯᓂᕆᔭᐅᔪᓂᑦ. 

ᐱᓕᕆᔾᔪᑏᑦ ▪ ᐊᒥᒐᖏᓪᓗᑎᒃ ᑐᓴᐅᒪᔾᔪᑎᒃᓴᐃᑦ ᐊᒻᒪᓗ ᖃᐅᔨᓴᖅᓯᔾᔪᑎᑦ ᐃᓚᓕᐅᑎᓯᒪᔭᕆᐊᓖᑦ 

(ᑐᑭᓕᐅᑎᓗᒍ ᖃᐅᔨᓇᓱᐊᕐᓂᕐᒧᑦ ᑐᓴᐅᒪᔾᔪᑎᒃᓴᐃᑦ, ᐃᓱᒪᒃᓴᖅᓯᐅᕈᑎᒃᓴᐃᑦ 

ᑐᓴᐅᒪᔾᔪᑎᒃᓴᑦ, ᐃᓄᐃᑦ ᖃᐅᔨᒪᔭᑐᖃᖏᑦ, ᓄᓇᖃᖅᑳᒃᓯᒪᔪᓄᑦ 

ᖃᐅᔨᒪᓂᕆᔭᐅᔪᑦ, ᐊᒻᒪᓗ ᓄᓇᓕᖕᒥ ᖃᐅᔨᒪᓂᕆᔭᐅᔪᑦ). 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᐃᓄᓕᒫᓂᒃ ᐅᖃᖃᑎᒌᖕᓂᐅᔪᓄᑦ ᑲᑎᒪᓂᒃᑯᑦ ᓇᐃᓈᖅᓯᒪᔪᖅ ᐅᓂᑳᓕᐊᖅ 

ᑐᓴᐅᒪᑎᑦᑎᓗᑎᒃ ᐱᕙᓪᓕᐊᓂᖓᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐊᑐᖅᑕᐅᒐᔪᒃᑐᑦ ᐊᑦᑐᖅᑕᐅᓂᕐᒧᑦ ᐅᓂᒃᑳᓕᐊᖑᔪᑦ ᑐᙵᕖᑦ 

ᐊᑐᖅᑕᐅᔭᕆᐊᓖᑦ 

ᐅᖃᐅᓯᔅᓴᐃᑦ ᓇᓗᓇᐃᔭᖅᓯᒪᔪᑦ 

▪ ᑐᒃᓯᕋᐅᑎᓕᐅᖅᓯᒪᔪᖅ ᓇᓗᓇᐃᖅᓯᔭᕆᐊᖃᕐᓂᐋᖅᑐᖅ ᐊᒻᒪᓗ/ᐅᕝᕙᓘᓐᓃᑦ 

ᑐᑭᓯᓇᖅᓯᑎᑦᑎᓗᓂ ᓇᓗᓈᕿᔪᓂᑦ ᐱᓕᕆᔾᔪᓯᕐᓂᒃ ᐊᒻᒪᓗ ᐱᔭᕇᒃᓯᔾᔪᑎᓂᒃ. 

▪ ᑐᒃᓯᕋᐅᑎᓕᐅᖅᓯᒪᔪᑦ ᑲᔪᖏᖅᓴᖅᑕᐅᕗᑦ ᐊᑐᖁᔭᐅᓪᓗᑎᒃ ᑕᐃᒫᑐᐃᓐᓇᖅ 

ᐅᖃᓪᓚᒍᓯᑐᐃᓐᓇᕐᒥᑦ ᐊᔪᕐᓇᖏᓐᓂᓕᒫᖓᓄᑦ ᐊᒻᒪᓗ ᐊᑐᕆᐋᖃᕐᓗᑎᒃ 

ᑕᐃᒫᑐᐃᓐᓇᖅ ᐅᖃᓪᓚᒍᓯᑐᐃᓐᓇᕐᒥᑦ ᓇᐃᓈᖅᓯᔾᔪᑎᓂᒃ ᐊᑐᓂ 

ᐅᖃᓕᒫᒐᓕᐊᖑᓯᒪᔪᓄᑦ. 

▪ ᑐᒃᓯᕋᐅᑎᓕᐅᖅᓯᒪᔪᖅ ᐱᓕᕆᔭᕆᐊᖃᕐᓂᐋᖅᑐᖅ 

ᐊᒃᑐᖅᑕᐅᑐᐃᓐᓇᕆᐊᖃᓂᖏᓐᓂᑦ ᓄᓇᓖᑦ ᖃᓄᐃᑦᑐᑦ ᑕᑯᒃᓴᐅᔪᑦ 

ᐃᑲᔫᑎᖃᓂᖅᐹᖑᔪᓐᓇᕐᒪᖔᑕ (ᑐᑭᓕᐅᑎᓗᒍ ᑕᕝᕙᓪᓚᕆᐅᖅᑰᔨᓗᑎᒃ 3D 

ᓴᓇᓯᒪᓂᒃᓴᐅᔪᑦ, ᓄᓇᙳᐊᑦ ᐊᔾᔨᙳᐊᖃᕐᓗᑎᒃ ᑕᕝᕙᓃᑦᑐᓂᒃ, ᐅᕝᕙᓘᓐᓃᑦ 

ᐊᔾᔨᓕᐅᖅᑕᐅᓯᒪᓗᑎᒃ ᓇᒦᓐᓂᖏᑦ). 

ᐃᓅᖃᑎᒌᒃᑐᓂᑦ 

ᑮᓇᐅᔭᓕᐅᕈᑕᐅᓇᔭᖅᑐᓂ 

ᐊᒃᑐᐃᓂᖃᕐᓂᕐᒧᑦ 

ᖃᐅᔨᓴᕐᓂᕐᒧᑦ 

 

▪ ᖃᐅᔨᓇᓱᐋᕐᓂᖅ ᐃᓅᖃᑎᒋᑦ−ᒪᑭᒪᓇᓱᐊᕈᑎᖏᑦ ᐱᓕᕆᐊᖑᔭᕆᐋᖃᕐᓂᐊᖅᑐᖅ 

ᑕᐃᒪᓪᓗᐊᖅᑎᑕᐅᓗᑎᒃ ᖁᕝᕙᓯᓂᖏᑦ ᐱᓕᕆᐊᖑᓇᓱᐋᖅᑎᓪᓗᒋᑦ ᐊᒻᒪᓗ 

ᐱᓕᕆᑦᑎᐊᕈᓐᓇᕐᓂᑦ ᐃᒪᓇᐅᓗᑎᒃ ᖃᓄᐃᓕᖃᑦᑕᓂᖓᓄᑦ ᐊᕙᑎᒋᔭᑦᑕ. 

▪ ᑐᒃᓯᕋᐅᑎᓕᐅᖅᓯᒪᔪᖅ ᐱᓕᕆᖃᑎᖃᕆᐋᖃᕐᓂᐋᖅᑐᖅ ᐃᓄᖕᓂᑦ ᐊᒻᒪᓗ 

ᓄᓇᓕᒥᐅᑕᕐᓂᑦ ᐊᒃᑐᖅᑕᐅᑐᐃᓐᓇᕆᐊᓕᖕᓂᑦ ᓄᓇᓕᖕᓂᒃ ᑕᒪᒃᑯᐊ 

ᖃᓄᐃᓕᖓᓕᖅᑎᑦᑎᔪᑦ ᑕᐃᒃᑯᐊ ᐱᒻᒪᕆᐅᓛᖑᓂᖏᑦ ᐃᓄᖕᓄᑦ 

ᖃᓄᐃᖏᑦᑎᐋᕐᓂᕆᔭᐅᔪᓄᑦ ᓂᕈᐊᖅᑕᐅᒐᔭᕐᓗᑎᒃ ᓇᓗᓇᐃᖅᓯᔾᔪᑕᐅᖁᓪᓗᒋᑦ. 

▪ ᑕᒪᒃᑭᐅᒪᔪᒥ ᑐᑭᓯᐅᒪᓂᐅᔪᒥ ᐋᓐᓂᐊᖃᕐᓇᙱᑦᑐᓕᕆᓂᕐᒥ 

ᐱᓕᕆᐊᖑᔭᕆᐊᖃᖅᐳᖅ. 

ᑐᙵᕕᓪᓗᐊᑕᖅ 

(ᖃᓄᐃᓕᖃᑦᑕᓂᖓᓄᑦ 

ᐊᒻᒪᓗ ᐃᓅᖃᑎᒋᑦ−

ᒪᑭᒪᓇᓱᐊᕈᑎᖏᑦ) 

▪ ᑐᙵᕕᓪᓗᐊᑕᖅ ᐃᓚᖃᕐᒪᑦ ᑕᐃᔅᓱᒪᓂᓕᓴᐃᑦ ᑐᑭᓯᓇᖅᓯᔾᔪᑎᖏᓐᓂᑦ ᐊᒻᒪᓗ 

ᒪᓐᓇᐅᔪᖅ ᑐᙵᕕᓪᓗᐊᑕᐃᑦ ᖃᓄᐃᓕᖓᓕᕐᓂᖏᓐᓂᑦ. 

▪ ᓇᓗᓇᐃᔭᖅᓯᓂᖅ ᖃᓄᖅ ᑕᒪᔾᔭᐅᔪᖅ ᐊᕙᑎᒋᔭᕗᑦ ᓂᕆᐅᒋᔭᐅᖕᒪᖔᑦ 

ᐊᓯᕈᕋᔭᕐᓂᖓ ᐱᓕᕆᐊᖑᓂᓕᒫᖓᓂ ᐱᓕᕆᐊᒃᓴᖅ ᐱᓕᕆᒋᐋᕈᑎᒋᔭᐅᓗᓂ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. 

▪ ᖃᓄᑐᐃᓐᓇᖅ ᐱᕕᖃᕐᓂᕐᒧᑦ ᑭᒡᓕᒋᑎᑕᐅᔪᑦ ᑐᕌᖓᓗᑎᒃ ᐊᑑᑎᖃᓂᖏᓐᓄᑦ 

ᖃᐅᔨᒪᔾᔪᑎᒃᓴᐃᑦ ᐊᑐᖅᑕᐅᔪᑦ ᑐᑭᓯᓇᖅᓯᑎᑕᐅᔭᕆᐊᖃᕐᒪᑕ (ᑐᑭᓕᐅᑎᓗᒍ, 

ᑐᙵᕕᓪᓗᐊᑕᖅ ᖃᐅᔨᒪᔪᑎᒃᓴᖅ ᐊᑑᑎᖃᕈᓐᓇᖏᑐᐃᓐᓇᕆᐊᖃᕐᒪᑦ 

ᑭᖑᓂᖓᒍᑦ ᑕᐃᔅᓱᒪᓂᓪᓗᐊᖅ ᐱᕕᖃᕐᓂᐅᔪᒥ ᑕᐃᒪᐃᔾᔪᑎᒋᓗᒍ 

ᐊᓯᕈᕐᓂᖏᓐᓄᑦ ᖃᐅᔨᓴᒐᒃᓴᓕᐅᕐᓂᕐᒧᑦ ᐱᓕᕆᔾᔪᓰᑦ). 

ᐊᒃᑐᐃᓂᐅᔪᒥᑦ 

ᖃᐅᔨᓴᖅᓯᓂᖅ 

(ᐱᖃᓯᐅᑎᔭᐅᓗᓂ 

ᐱᒻᒪᕆᐋᓗᖕᓂᖓ 

ᖃᐅᔨᓇᓱᐋᖅᓯᓂᐅᑉ) 

▪ ᐊᒃᑐᖅᑕᐅᓂᖏᓐᓂᑦ ᖃᐅᔨᓴᖅᓯᓂᑦ ᐅᖃᐅᓯᖃᑦᑎᐋᕆᐊᖃᓂᐊᖅᑐᑦ: 

o ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒃᑐᐃᓂᐅᔪᓂ ᐊᒻᒪᓗ ᐊᒃᑐᐃᓂᐅᔪᓂ 

ᐃᓄᑐᐃᓐᓇᕐᓄᑦ ᐱᒻᒪᕇᑦ ᐃᓚᒋᔭᐅᔪᑦ ᐃᓱᒪᒃᓴᖅᓯᐅᕆᓚᐅᖅᐳᑦ; 

o ᐊᒃᑐᐃᓂᕆᔭᐅᑐᐃᓐᓇᕆᐋᓕᑦ ᐊᒻᒪᓗ ᐊᓯᕈᒃᑕᐅᓂᖏᑦ ᐱᒻᒪᕆᖁᑎᒋᔭᐅᓂ 

ᑐᕌᖓᓂᖏᓐᓄᑦ ᐅᕝᕙᓘᓐᓃᑦ ᐃᓗᑦᑎᖅᓯᓂᖏᓐᓄᑦ ᐱᓕᕆᔾᔪᑎᓂᒃ 

(ᐃᒪᓐᓇᓗ ᐅᖃᐅᑎᒋᔭᐅᓱᖑᒋᓪᓗᓂ ᐋᖅᑭᒃᓯᒪᓂᖏᑦ ᐊᒃᑐᐃᓃᑦ); 

o ᐊᖏᐸᓗᖕᓂᖓᓂ ᓇᓚᐅᑦᑖᕆᔭᐅᔪᒥ ᐊᒃᑐᐃᓂᐅᔪᒥ ᐊᒻᒪ ᐱᔾᔪᑎᖓᓂ 

ᑕᐃᔅᓱᒧᖓ ᐃᓱᒪᓕᐊᖑᓂᐅᔪᒧᑦ; 

o ᐱᓕᖅᐸᓪᓕᐊᓕᑐᐃᓐᓇᕆᐊᓖᑦ ᐊᒃᑐᐃᓃᑦ ᑐᒃᓯᕌᒍᓯᒪᔪᒧᑦ ᐱᓕᕆᐊᒃᓴᒥ 

ᐱᒻᒪᕆᖁᑎᒋᔭᐅᔪᓂ ᐊᒻᒪᓗ ᐱᓕᕆᔾᔪᑎᑦ ᓇᓗᓇᐃᖅᑕᐅᓯᒪᔪᓂ; 

o ᐱᑕᖃᑐᐃᓐᓇᕆᐊᖃᕐᓂᖓᓂ ᑭᒡᓕᓕᐊᖑᓯᒪᔪᓄᑦ ᐊᒃᑐᐃᓂᐅᔪᓄᑦ; 

o ᑐᒃᓯᕋᖅᑕᐅᔪᒥ ᓱᕋᒃᑕᐅᑦᑕᐃᓕᓂᕐᓂ ᐱᓕᕆᓂᐅᔪᓂ ᐱᑦᑕᐃᓕᒪᓂᕐᒧᑦ, 

ᒥᒃᖠᒋᐊᕐᓂᕐᒧᑦ, ᐅᕝᕙᓘᓐᓃᑦ ᐊᑐᖅᑕᐅᓂᐊᖅᑐᕕᓂᐅᒐᓗᐊᑦ 

ᑭᖑᕙᕆᐊᕐᓂᖏᓐᓄᑦ ᓇᓚᐅᑦᑖᕆᔭᐅᔪᓂ ᐊᒃᑐᐃᓂᐅᔪᓂ; ᐊᒻᒪᓗ 

o ᑐᙵᕕᖃᕐᓗᓂ ᐱᓕᕆᐊᖑᓯᒪᖏᓐᓂᖏᓐᓂᑦ ᐊᒃᑐᐄᓂᕆᔭᐅᔪᑦ ᑭᖑᓂᖓᒍᑦ 

ᐊᒃᓱᐋᓗᕈᓐᓃᖅᑎᑕᐅᒋᐋᓚᐅᖅᑎᓪᓗᒍ ᐱᓕᕆᐊᖑᓪᓗᓂ 

ᐱᓕᕆᐊᖑᓚᐅᖅᑎᓪᓗᒋᑦ. 

▪ ᑐᒃᓯᕋᐅᑎᓕᐅᖅᓯᒪᔪᑦ ᓂᕆᐅᒋᔭᐅᕗᑦ ᐱᓕᕆᖁᔭᐅᓪᓗᑎᒃ ᖃᐅᔨᓇᓱᐋᕐᓂᕐᒥ 

ᐊᒃᑐᐃᓂᖏᓐᓂᑦ ᓇᓗᓇᐃᖅᑕᐅᓯᒪᔪᓂᒃ ᓄᓇᓕᖕᓄᑦ 

ᐊᑲᐅᙱᓕᐅᕈᑎᒋᔭᐅᓂᖏᓐᓄᑦ ᐃᓱᒫᓗᑎᒋᔭᐅᓪᓗᑎᒃ, ᐃᓚᒋᔭᐅᒃᑲᓐᓂᕐᓗᓂ 

ᑕᒪᒃᑯᓄᖓ ᐊᒃᓲᓂᖅᓴᖅ ᑕᐃᒪᐃᓕᑎᑕᐅᔪᓐᓇᕐᓂᖓᓄᑦ 

ᐱᓕᕆᐊᖑᓯᒪᖏᓐᓂᖏᓐᓄᑦ ᐊᒃᑐᐃᓂᐅᔪᑦ. 

ᐱᓕᖅᐸᓪᓕᐊᑐᐃᓐᓇᖅᑐᑦ 

ᐊᒃᑐᐃᓂᖏᑦ 

▪ ᐱᓕᖅᐸᓪᓕᐊᑐᐃᓐᓇᖅᑐᑦ ᐊᒃᑐᐃᓂᖏᑦ ᐅᖃᐅᓯᖃᕐᒪᑕ 

ᐊᖏᒡᓕᕙᓪᓕᐊᓂᖏᓐᓂᒃ ᐅᕝᕙᓘᓐᓃᑦ ᐃᓚᕙᓪᓕᐊᓂᖏᓐᓂᒃ ᐊᓯᕈᐃᓂᐅᔪᑦ 

ᐃᓅᖃᑎᒋᑦ−ᒪᑭᒪᓇᓱᐊᕈᑎᖏᓐᓂᑦ ᐅᕝᕙᓘᓐᓃᑦ ᖃᓄᐃᓕᖃᑦᑕᓂᖓᓄᑦ 

ᐊᕙᑎᒋᔭᑦᑕ ᑕᐃᒪᐃᑎᑕᐅᓗᓂ ᑕᐃᔅᓱᒪᓂᓕᓴᕐᒧᑦ, ᑕᒪᔾᔭᐅᔪᒧᑦ, ᐊᒻᒪᓗ 

ᑐᒃᓯᕌᖑᓯᒪᔪᒧᑦ ᐃᓅᖃᑕᐅᔪᓄᑦ ᖃᓄᐃᓘᕈᑎᒋᔭᐅᔪᓂ ᐊᒻᒪᓗ/ᐅᕝᕙᓘᓐᓃᑦ 

ᐱᖅᑯᓯᕐᒥᒍᑦ ᖃᓄᐃᓕᕙᓪᓕᐋᓂᖓᓄᑦ. 

▪ ᐱᓕᖅᐸᓪᓕᐊᑐᐃᓐᓇᖅᑐᑦ ᐊᒃᑐᐃᓂᖏᑦ ᐱᕕᐊᕐᓇᖅᑐᖁᑎᒋᔭᐅᔪᓂᒃ 

ᖃᓄᐃᓕᖃᑦᑕᓂᖓᓄᑦ ᐃᓅᖃᑎᒋᑦ−ᒪᑭᒪᓇᓱᐊᕈᑎᖏᑕ ᐃᓚᖏᑦ 

ᐱᖃᓯᐅᔾᔨᔭᕆᐊᖃᕐᒪᑕ ᐃᓕᖅᑯᓯᕐᒥᑦ, ᐋᓐᓂᐊᖃᖏᓐᓂᒻᒥᒃ, ᐊᒻᒪᓗ 

ᓂᕿᒃᓴᖃᑦᑎᐋᕐᓂᕐᒥᑦ. 

▪ ᐅᖃᐅᓯᕆᔭᐅᔪᒪᔪᑦ ᑐᒃᓯᕌᖑᔭᕆᐋᓕᐅᒐᓗᐊᑦ ᐃᓘᓐᓇᖏᓐᓃᖓᕐᓗᑎᒃ 

ᐊᑑᑎᖃᑦᑎᐊᖅᑐᑦ ᐱᓕᕆᖃᑎᒌᒃᑐᓂᑦ (ᐃᓚᒋᔭᐅᓗᑎᒃ ᒐᕙᒪᒃᑯᑦ, 

ᐱᓕᕆᖁᔭᐅᓯᒪᔪᑦ ᐃᓄᐃᑦ ᐃᖃᓇᐃᔭᕐᕕᖁᑎᖏᓐᓂᑦ, ᐊᒻᒪᓗ 

ᐊᒃᑐᖅᑕᐅᑐᐃᓐᓇᕆᐋᓕᑦ ᓄᓇᓕᖕᓃᖓᕐᓗᑎᒃ) ᐊᒻᒪᓗ ᑐᓴᖅᑎᑕᐅᖕᒥᓗᑎᒃ 

ᓄᓇᓕᖕᓅᖓᔪᓂᒃ ᖃᐅᔨᒪᒋᐊᖅᓯᓂᕐᒧᑦ ᐱᓕᕆᔾᔪᓂᑦ. 

▪ ᐱᓕᖅᐸᓪᓕᐊᑐᐃᓐᓇᖅᑐᑦ ᐊᒃᑐᐃᓂᖏᑦ ᐃᓱᒪᒃᓴᖅᓯᐅᕈᑎᖃᕆᐊᓕᑦ ᑕᒪᓐᓇ 

ᐱᓕᖅᐸᓪᓕᐊᑐᐃᓐᓇᕐᓗᓂ ᖃᓄᐃᓕᖃᑦᑕᓂᖓ ᐊᒻᒪᓗ 

ᐃᓅᖃᑎᒋᑦ−ᒪᑭᒪᓇᓱᐊᕈᑎᖏᑕ ᐊᒃᑐᐃᓂᖏᑦ ᑕᐃᒪᐃᓕᑎᑕᐅᔪᓐᓇᕐᒥᖕᒪᑕ 

ᐃᒻᒥᑰᖓᔪᓄᑦ ᒥᑭᔫᒐᓗᐊᓄᑦ, ᑭᓯᐊᓂ ᑲᑎᓪᓗᒋᑦ ᐊᖏᔪᐋᓗᖕᒪᑕ, ᐊᒃᑐᐃᓂᖏᑦ 

ᑕᐃᒪᐃᓕᕙᓪᓕᐊᓂᖏᑦ ᐊᑐᖅᑎᓪᓗᒍ ᖃᖓᙳᖅᐸᓪᓕᐊᓂᖓᑕ ᐱᕕᖃᕐᓂᖓ. 

▪ ᑐᒃᓯᕋᐅᑎᓕᐅᖅᓯᒪᔪᖅ ᐱᓕᕆᐊᖃᕆᐋᖃᕐ ᖃᓄᖅ ᖃᐅᔨᓴᖅᓯᓂᕐᒧᑦ 

ᐱᔭᐅᖔᕈᓐᓇᖅᑐᑦ ᐋᖅᑭᒃᓯᔪᒪᓕᓚᐅᕐᒪᖔᑕ ᐱᓕᖅᐸᓪᓕᐊᑐᐃᓐᓇᖅᑐᑦ 

ᐊᒃᑐᐃᓂᖏᓐᓂᑦ. 

ᐊᑦᑐᖅᑕᐅᓯᒪᓂᕐᒥᑦ 

ᓇᓗᓇᐃᔭᐃᓂᖅ 

▪ ᖃᐅᔨᓴᕐᓂᖅ ᐊᖏᓂᖓᓂ ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒃᑐᐃᓂᐅᔪᓂ 

ᐱᒻᒪᕆᐅᓛᖑᕗᖅ ᐃᓱᒪᒋᔭᐅᓂᖓᓂ ᐊᒃᑐᖅᑕᐅᓂᕐᒥᑦ ᐅᖃᐅᓯᖃᒃᓯᒪᔪᑦ ᐊᒻᒪ 

ᐃᓚᐅᑎᑦᑎᔭᕆᐊᖃᖅᐳᖅ ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒃᑐᖅᑕᐅᓯᒪᔪᓂ 

ᓄᓇᓕᖕᓂ. 

▪ ᑐᒃᓯᕋᐅᑎᓕᐅᖅᓯᒪᔪᖅ ᐱᖃᓯᐅᔾᔨᔭᕆᐋᖃᕐᓂᐊᖅᑐᖅ ᖃᓄᖅ 

ᐃᓱᒪᒋᔭᖃᓕᓚᐅᕐᒪᖔᑦ ᐊᔾᔨᒌᖏᑦᑐᓂᒃ ᐱᓕᕆᖃᑎᒋᒃᑐᑦ ᑕᐅᑐᖕᓂᖃᒻᒪᖔᑕ 

ᐃᓱᒪᓕᐅᕈᑎᖃᕋᓱᐋᖅᑎᓪᓗᒋᑦ ᐱᒻᒪᕆᐋᓗᖕᓂᖏᓐᓂᑦ 

ᐊᒃᑐᐃᓂᕆᑐᐃᓐᓇᕆᐊᖃᑕᖏᓐᓂᑦ. 

▪ ᑐᒃᓯᕋᐅᑎᓕᐅᖅᓯᒪᔪᖅ ᐅᖃᐅᓯᖃᑦᑎᐋᕆᐊᖃᕐᓂᐋᖅᑐᖅ ᖃᓄᖅ ᐃᓄᐃᑦ 

ᖃᐅᔨᒪᔭᑐᖃᖏᑦ, ᖃᓄᐃᖏᑦᑎᐋᕐᓂᖏᑦ, ᐊᒻᒪᓗ ᐱᐅᓂᖃᕐᓂᖏᓐᓂᑦ 

ᐊᒃᑐᐃᓂᖃᑐᐃᓐᓇᕆᐊᖃᕐᓂᖏᓐᓂᑦ ᓄᓇᓕᖕᓂᑦ ᓴᖅᑭᔮᖅᑎᑕᐅᓗᑎᒃ 

ᐃᓱᒪᓕᐅᕈᑕᐅᓂᖏᓐᓂ ᐱᒻᒪᕆᐋᓗᖕᓂᖏᓐᓂ. 

ᓄᓇᒥᑦ 

ᓱᕋᐃᔾᔭᐃᕐᓯᒪᓪᓗᓂ 

ᑲᔪᓰᓐᓇᖁᓪᓗᒋᑦ 

ᐱᕙᓪᓕᐊᑎᑦᓯᔾᔪᑎᓄᑦ 

ᓴᓇᓂᒃᑯᑦ 

▪ ᐃᓚᓗᓂᒋ ᐃᓅᖃᑎᒌᓄᑦ ᓈᒻᒪᒋᔭᐅᔪᓐᓇᕐᓂᖏᓐᓂᑦ ᐊᒻᒪᓗ 

ᓂᕆᔭᒃᓴᖃᑦᑎᐊᕐᓂᐅᔪᓂᑦ ᖃᓄᐃᓕᖓᓕᖅᑎᑦᑎᓂᖓᓄᑦ 

ᐋᖅᑭᐅᒪᑎᑕᐅᔪᓐᓇᕐᓂᖏᓐᓂ. 

▪ ᐃᓱᒪᒋᔭᐅᖃᓯᐅᑎᓗᑎᒃ ᐱᔭᐅᖔᕈᓐᓇᑐᐃᓐᓇᕆᐋᓕᑦ ᒪᑭᒪᓇᓱᐊᓂᕐᒥᒃ 

ᐱᓕᕆᓂᐅᔪᑦ ᑕᐃᒃᑯᐊ ᐊᓯᐅᔨᔭᐅᑐᐃᓐᓇᕆᐊᓕᑦ ᐅᕝᕙᓘᓐᓃᑦ 

ᒥᑭᓂᖅᓴᐅᓕᖅᑎᑕᐅᓗᑎᒃ ᑕᐃᒪᐃᑎᑦᑎᔾᔪᑎᒋᔭᐅᓗᓂ ᐱᓕᕆᐊᒃᓴᖅ. 

ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓ 

▪ ᐊᒃᑐᖅᑕᐅᓂᕐᒥᑦ ᐅᖃᐅᓯᖃᒃᓯᒪᔪᑦ ᐱᖃᓯᐅᔾᔨᓯᒪᓂᐊᖅᐳᑦ 

ᐅᖃᖃᑎᒌᒍᑎᖃᕐᓂᕐᒥᑦ ᓄᓇᕐᔪᐊᓕᒫᒥ ᓯᓚᐅᑉ ᐊᓯᔾᔨᕐᓂᖓᓂᑦ. 

▪ ᑐᒃᓯᕋᐅᑎᓕᐅᖅᓯᒪᔪᖅ ᖃᐅᔨᔭᕆᐋᖃᕐᓂᐋᖅᑐᖅ ᖃᓄᖅ ᓯᓚᐅᑉ 

ᐊᓯᔾᔨᕐᓂᕆᑐᐃᓐᓇᕆᐋᖃᒃᑕᖓ ᐊᒃᑐᐃᔪᓐᓇᕐᓂᖃᕐᒪᖔᑦ ᐱᒻᒪᕆᖁᑎᒋᔭᐅᔪᓂ. 

▪ ᑐᒃᓯᕋᐅᑎᓕᐅᖅᓯᒪᔪᖅ ᑕᑯᒃᓴᐅᑎᑦᑎᔭᕆᐋᖃᕐᓂᐊᖅᑐᖅ ᖃᓄᖅ ᓯᓚᐅᑉ 

ᐊᓯᔾᔨᕐᓂᖓ ᐃᓱᒪᒃᓴᖅᓯᐅᕈᑕᐅᓯᒪᖕᒪᖔᑦ ᓴᓇᓯᒪᓂᒃᓴᓕᐋᖑᔪᒥ ᐊᒻᒪᓗ 

ᐸᕐᓇᒃᑕᐅᓂᖓᓂ ᐱᓕᕆᐊᒃᓴᐅᑉ ᐱᖃᓯᐅᑎᓗᒍ 

ᐱᓕᕆᔪᓐᓇᕐᓂᓕᖕᓄᑦ−ᑲᒪᒋᔭᐅᓕᖅᑎᑕᐅᓂᖓᓂ ᐱᓕᕆᐊᖑᓂᖓ. 

▪ ᖃᐅᔨᓴᐃᓃᑦ ᑭᐅᔭᕆᐊᖃᖅᐳᑦ ᓇᓗᓇᕐᓂᐅᔪᓂ ᐊᒻᒪ ᓇᓗᓇᐃᖅᓯᓗᓂ ᖃᓄᖅ 

ᐃᓂᐅᔪᓂ ᐊᒃᑐᖅᑕᐅᓯᒪᔪᓂ ᐱᕙᓪᓕᐊᑎᑦᑎᓂᕐᒧᑦ ᓂᕆᐅᒋᔭᐅᓂᖏᓐᓂ 

ᐊᓯᔾᔨᕐᓂᐊᕐᓂᖓᓂ ᐊᑯᓂᐅᔪᒥ ᐊᒻᒪ ᐊᔾᔨᒋᙱᑕᖓᓂ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓂ ᖃᓄᐃᓐᓂᐅᔪᓂ/ᐆᒃᑑᑎᐅᔪᓂ. 

ᐱᒋᐊᕈᑕᐅᔪᑦ 

ᐱᕙᓪᓕᐊᑎᑦᑎᓂᕐᒧᑦ 

ᐊᒻᒪᓗ ᐃᓚᒋᐊᖅᑕᐅᔪᓂ 

▪ ᑐᒃᓯᕋᐅᑎᓕᐅᖅᓯᒪᔪᖅ ᐱᔭᐅᑎᑦᑎᔭᕆᐊᖃᓐᓂᐋᖅᑐᖅ ᐊᒥᒐᖏᑦᑐᓂᑦ 

ᑐᓴᐅᒪᔾᔪᑎᒃᓴᓂᑦ ᑐᕌᖓᔪᓂᒃ ᐸᕐᓇᒍᑎᒋᓯᒪᔭᖏᓐᓄᑦ ᖃᐅᔨᒪᓇᕐᓂᖓᓅᖓᓗᑎᒃ 

ᓯᕗᓂᒃᓴᒧᑦ ᐱᕙᓪᓕᐊᑎᑕᐅᓂᖓᓄᑦ ᑐᕌᖓᓗᑎᒃ ᐱᓕᕆᐊᒃᓴᒧᑦ. 

 


